
تړون

د هر هغه چا په نامه چې د پښتنو په شان مظلومو انسانانو د غمونو د کمولو او سوکالۍ 
لپاره یې لږ تر لږه یو کوچنی ګام اخیستی وي.

درنښت



ب

د  ځوان بشريار پاخه کارونه

ــې  ــګ ي ــر څن ــه راوړل ت ــۍ او جنګون ــه بدمرغ ــواد ت ــيزو دې هې ــو لس ــتيو څ ــه وروس ک
پښــتانه او پــه ځانګــړي ډول ځــوان کهــول ويــښ کــړ. د خپلــې ژبــې د خدمــت او چوپــړ 
لپــاره يــې ملاوې وتړلــې. ځينــې يــې د نــورو ژبــو نــه ژبــاړې کــوي او څــه يــې خپــل اثــار 
خپــروي خــو پــه دې ډګــر کــې يواځينــی او ســتونزمن کار چــې تــر اوســه ورتــه ډېــر د پــام 
وړ کار نــدی شــوی، هغــه څېړنــه ده؛ ځکــه څېړنــه لــه يــوې خــوا پــوره پوهــه، مالومــات، 

زغــم او ســاړه ماغــزه غــواړي او دا د هــر ځــوان لــه وس نــه پــوره نــده.
ښــاغلی بشریــار لــه هغــه وخــت نــه پېژنــم چــې لا تنکــی ځــوان و، لــه همداســې ســتونزمنو 
او څېړنيــزو مســايلو سره يــې ډېــره علاقــه درلــوده او اوس يــې پــه پــوره پوهــې او مســلکي 
ډول سره پــه دې ډګــر کــې ګام ايښــی دی او ډېــر کتابونــه يــې د خپريــدو لارې څــاري. د 
پښــتو ژبــې پــر هغــو اړخونــو يــې کار کــړی دی، چــې تــر اوســه ورتــه د پــام وړ کار نــدی 
ــوه لار  ــې ي ــاره ي ــو لپ ــورو څېړونک ــو د ن ــه وي خ ــپړ ن ــوره او بش ــدای شي دا پ ــوی، کي ش
پرانېســته لکــه د داســې لغاتــو مختــه کــول چــې پــه ورځنــي ژونــد کــې ډېــر نــه کارېــږي 
خــو د پښــتون ټبر تاريــخ ور پــورې تړلــی او د نــږه ژبــې څــرک پکــې لګېــږي، لکــه شــنيځ 
چــې د دې کلمــې پــه څېړنــه کــې يــې پــوره زيــار اېســتلی دی. د دې تــر څنــګ پــه پښــتو 
ژبــه کــې ډېــر زيــات متلونــه ويــل شــوي دي، يــو څــه يــې پــه کتــابي بڼــه خپــاره شــوي دي 
خــو هغــه ډول متلونــه چــې د اشــخاصو، ســيمو او ټبرونــو نومونه پکې اخېســتل شــوي وي، 
د هغــو د کرکټرونــو پــه اړه څېړنــه نــده شــوې او مونــږ تــر اوســه خپــل پښــتني فولکلــوري 
ــه پېژنــو، چــې ښــاغلي بشریــار دغــه خلکــو تــه د مــتلي اتلانــو نــوم ورکــړی دی،  اتلان ن
چــې دا پــه پښــتو ادب او ژبــه کــې يــوه نــوې اصــطلاح او زياتونــه ده. کــه ښــاغلی بشریــار 
خپلــو څېړنــو او ليکنــو تــه همداســې دوام ورکــړي، لېــرې نــده چــې نــوم او کارونــه بــه يــې 
پــه لــره او بــره پښــتونخوا کــې نــور هــم وځلېــږي. پــه پــای کــې ستر څــښتن تــه لاســونه لپــه 

کــوو، چــې نومــوړي تــه ډېــر عمــر او ښــه روغتيــا ور پــه برخــه کــړي.

په درنښت
امروز خان ساپی



ج

مخنۍ خبرې

كايناتو كې هر څه د يو قانون له مخې رامنځته شوي دي.
د هــرې ښــکارندې )پديــدې( تــر شــا يــوه قانونمنــدي پرتــه ده، چــې پــه لټــون او پېژندنــه 
يــې انســان دا وړتيــا پيــدا کــوای شي، چــې ښــکارنده پــه ولکــه کــې راولي او یــا هــم خپــل 
ــودو  ــې د موج ــل ک ــو او چاپېرچ ــي پېښ ــو د طبيع ــې پوهان ــه چ ــي. کل ــد ورسره وټاک چلن
څيزونــو تــر شــا د حاكــم قانــون لټــون پيــل کــړ او ځينــي نســبي قوانیــن یــې ومونــدل نــو 
طبيعــي ښــکارندې يــې تــر يــوه بريــده پــه ولکــه کــې راوســتې. ځيرک انســانان اوس هــم 
د کايناتــو پــر پېژندنــه، ولکــه او تــرې پــه ګټــه اخېســتنه  فکــر کــوي او هلــې ځلــې کــوي، 
چــې د پوهــې او حکمــت پــه مــټ د هــر څــه قانونمنــدي ومومــي تــر څــو یــې مدیریــت 

کــړای شي او د انســاني ښــه مــرغ او ســعادت لپــاره تــرې ګټــه پورتــه کــړي.
کــه لــه هغــو طبيعــي ښــکارندو چــې د انســان لــه شــتون نــه وړانــدې هــم شــته وې، راتېــر 
شــو او پــر هغــو څيزونــو چــې شــتون یــې د انســان لــه ذات سره تړلــی، کتنــه وکــړو نــو لــه 
ــه ګڼــای  ــه ژب ــورو ترڅنــګ، مهمترینــه لاســته راوړن ــو ن ــر اوســه يــې د ځين ــه  ت هغــه مهال

شــو.
ــوره  ــو3 غ ــت2 او اړيک ــډکار1، ګډنوښ ــاوي، ګ ــاوي راپوه ــم اوس د پوه ــه ه ــه څ ــه ک ژب
ــورو  ــخ، ســاپوهنې، اقتصــاد او ن ــږي، خــو کــه د فلســفې، سیاســت، تاري وســيله ګڼــل کې
پوهنــو پــه سترګيــو ورتــه  وګــورو، پــه ژبــه کــې د انســان پــه اړه ډېــر رازونــه نــور هــم پراتــه 
دي چــې تــر اوســه لا ډېــر وګــړي تــرې خبر نــدي، ژبــه د انســانانو کلتــور دی، ژبــه د يــو 

1 Collaboration
2 Co-creation
3 Communication



د

ولــس فلســفه ده، ژبــه د يــوې ټولنــې ســاپوهنه )ســايکولوژي( ده؛ ژبــه د یــو ملــت تاريــخ 
ــه د انســان لــوړې ژورې او د تېــر مهــال انځــور او ټــول  او سیاســت دی. لنــډه دا چــې ژب
ــو کــې هــره ښــکارنده د  ــه کاينات ــه اشــاره وکــړه پ ــد دی. لکــه مخکــې چــې مــو ورت ژون
ژونــد يــو قانــون او راز ښــيي، همدغســې د ژبــې يــو کوچنــی ګــړ )مورفيــم( او ويــی هــم 
کــوای شي، چــې يــو راز څرګنــد کــړ‎ي او ښــايي د يــوې پــوړۍ پــه شــان يــې د پرمختــګ 

ګام هــم وګرځــي.

کــه څــه هــم زياتــره وګــړي د ژبنيــو مســايلو څېړنــو تــه ډېــر اهميــت نــه ورکــوي، بابېــزه یــې 
ګڼــي، پــه يوويشــتمه پېــړۍ کــې پــر ژبنيــو مســايلو وخــت تېــرول ورتــه چټيــات ښــکاري 
ــه اصلا د  ــدي ځک ــت ن ــوي؛ دوی ملام ــه رس ــه ن ــادي ګټ ــه اقتص ــان ت ــې انس ــي چ او واي
ژبــې لــه رازونــو خبر نــه دي او پــر دې نــه پوهیــږي چــې څنګــه د یــو قــوي او ســیال ملــت 
ــه کونجۍ/کيلــۍ پرانېســتل کیــږي. او  ــې پ ــه د ژب د پرمختــګ او هوســاینې جرندې/قلفون
ــړي لا  ــت وګ ــو مل ــره د ی ــدل څوم ــه غورځی ــه پام ــزوري او ل ــي، کم ــاره ګ ــې چ ــې ب د ژب
ــبب  ــدو س ــو د پایمالی ــټیزو حقون ــې د بنس ــره ی ــان څوم ــې او ه ــوي ی ــوي، ضعیف ــاره ک چ
ــو لویــه دوښــمني دا شــوې چــې  ــه پښــتون ملــت سره  تــر ټول ګرځــي. فکــر کــوم چــې ل
خپلــه ژبــه تــرې اخېســتل شــوې، ګونګــی کــړل شــوی، کــوڼ کــړل شــوی او ړونــد کــړل 
شــوی دی. کــه د پښــتنو پاچاهانــو پښــتو زده وای، پښــتون سره یــې لکــه د پښــتون خبرې 
ــو، خوږو-ترخــو، ګیلــو - ګــزارو او  ــر غوښــتنو، دردون کــوای شــوای، د پښــتون ذهنیــت پ
د پښــتون ملــت پــر  نزاکتونــو، باریکیــو او فلســفه پوهیــدای او هغــه تــه یــې د پښــتونوالې 
احســاس ورکــړی وای او خپلــه پــه پښــتونواله پوهیــدای نــو نــن بــه دا لــوی ملــت دومــره 

ــه وای! ــه در او خــاورې پــر سر ن در پ
همداشــان کــه پــه خپلــه ژبــه یــې ورتــه د پوهنــې زمینــې مســاعدې کــړې وای، ادارو کــې 
یــې ورتــه پــه خپلــه ژبــه خدمــات وړانــدې کــړي وای، روغتــون کــې یــې ورتــه پــه پښــتو 
روغتیايــي لارښــوونې ورکــړې وای، پــه خپــل وطــن کــې یــې پــه خپلــه ژبــه ورتــه راکــړه 
ــه پــه مهــارت سره  ورکــړه  هڅولــې وای، لــه پښــتونوالې یــې بــې کاره او بــې ګټــې دودون
ایســتلي واي ... نــو ښــايي پښــتون ملــت بــه نــن دومــره سرګردانــه او خــوار نــه وای کــه هیــڅ 
هــم نــه وای لــږ تــر لــږه خپــل پوهنیــز، روغتیايــي، ســیاسي، اقتصــادي او... بنســټونه خــو  به 
یــې درلــودای چــې د دوی د ښــه ژونــد، ښــه مــرغ او هوســاینې اهــداف یــې پــاللي وای. دا 
چــې لــه څــو زره کلونــو  راهیســې  پښــتون  لا هــم لــه ظالمـو یرغلګــرو او چپاولګــرو سره 
پــه پرلــه پســې اخ و ډب کــې ژونــدی پاتــې او لا هــم د روســیې او چیــن تــر څنــګ د یــو 
لــوی او ســیال ملــت جوړیــدو شــیمه پکــې شــته، دا د پښــتون ملــت د پاشــلو، خــال - خــال 



ه

او نومورکــو مبارزینــو د هڅــو او خپلــه د سرګردانــه پښــتونوالې برکــت دی، کنــه ســیاسي 
مشرانــو خــو تــر ســل میلیونــه ډیــر پښــتون ملــت مخکــې لــه مخکــې پــه ســپینو پونډیــو، 

خانـیـو، ملکـیـو، جاګیروـنـو، ـښـارګوټو او ځانـسـاتنو ـخـرڅ ـکـړی دی.
ــه  ــا لکون ــه ي ــې زرګون ــوې ژب ــه د ي ــم، ک ــه راګرځ ــې خبرې ت ــه خپل ــورت بېرت ــر ص ــه ه پ
کلمــې راواخېســتل شي او د هــرې کلمــې جوړښــت، کارول، زړېــدل او لــه کاره غورځېــدل 
پــه پوهنيــز ډول وڅېــړل شي لــه ډېــرو رازونــو پــردې پورتــه کېــدای شي. همداشــان د ژبــې 
ــې   ــو(، همدغس ــو )عبارتون ــه غونډون ــځ پ ــو ترمن ــا د کلم ــدو او بي ــه کې ــو د رامنځت د کلم
ــزې  ــو ريښــوي او ګړني ــو کــې د دوی اوډون او همداشــان د ويي ــه جمل ــا پ ــرو او بي ــه فق پ
)اصطلاحــي( مانــاوې وڅېــړل شي لــه يــوې خــوا مونــږ لــه پخوانيــو فکرونــو خبروي، لــه 
بلــې خــوا د ليــک پــه مــټ ســباني انســان تــه د نننــي انســان د تجربــو، پوهنــو او فکرونــو 

پــه ســم لېــږد کــې هــم مرســته کــوای شي.
همداشــان د مصنوعــي هوښــیارۍ پــه دې انــقلابي پېــر کــې د پښــتو ژبــې باریکــۍ ســپړل 
او څيــړل پښــتو تــه دا شــیمه ورکــوي چــې د نــړۍ لــه نــورو ســیالو  ژبــو سره پــه کتــار کــې 

ودریــږي.
ــه  ــوانين( او نرخون ــه )ق ــي دودون ــې ځين ــه ک ــه برخ ــړې پ ــزده ک ــې دژب ــې ژبڅېړن همدغس
هــم راســپړي، چــې لــه دې سره پــه ژبــزده کــړه کــې اســاني رامنځتــه کېــږي او خلــک پــه 

‎.ــه زده کــوای شي اســانۍ يــوه او بلــه ژب
څنګــه چــې ورځ پــه ورځ نــړۍ کــې مفاهيــم او مانــاوې ډېرېــږي، نــو د دغــو مفاهيمــو او 
ــاو د  ــږ د داســې اړتي ــه کار وي، مون ــي هــم پ ــوې نښــې او وي ــاره ن ــې لپ ــاو د څرګندون مان
پــوره کولــو لپــاره آړ يــو چــې د خپلــې ژبــې پــر ډېــرو وړو اړخونــو هــم څېړنــې وکــړو چــې 
ســباني او نننــي کهــول تــه داســې څــه ورکــړل شي چــې ســبا او نــن هغــوی د نــوو مفاهيمــو 

او مانــاو د څرګندونــې لپــاره تــرې د بنســټ پــه توګــه کار واخېســتای شي.
 همداشــان د ښــو هنري او علمــي اثــارو د رامنځتــه کولــو لپــاره د ژبــې پــر بــيلا بېلــو اړخونو 
څېړنــې اړينــې وي. پــه نــوره نــړۍ کــې د ژبــې يــو ويــی څــو څــو ډولــه څېــړل کېــږي او پــر 
يــوه وړه ژبنــۍ مســاله څــو - څــو ليکنــې کېــږي خــو لــه بــده مرغــه پــه پښــتو کــې لا پــر 

ډېــرو مهمــو ژبنيــو مســايلو هــم ليکنــې نــه ليــدل کېــږي.
پــه دې ټولګــه کــې مــې خپلــې ډېــرې پخوانــۍ او اوســنۍ ليکنــې چــې پــه يــو نــه يــو ډول 
ــدې  ــه لان ــه راغلي، پ ــې چــې دلت ــه  ليکن ــې کــړي دي. هغ ــري راټول ــړاو ل ــې سره ت ــه ژب ل

ډول دي:



و

۱ . ژبې څنګه رامنځته شوي او څنګه وده کوي؟
ــا«  ــوک انســايکلو پيډي ــه »ورلډب ــره پخــوا ل ــا ډې ــوه برخــه م ــې ي کــه څــه هــم، د دې ليکن
ژباړلــې وه؛ خــو دې وروســتيو کــې راڅخــه دومــره زياتونــې او تازه والــی پکــې وشــو چــې 
ښــايي اوس يــې ژبــاړه ونشــم ګڼــای. پــه دې ليکنــه کــې د ژبــې د رامنځتــه کېــدو او د ژبــې 
ــه  ــو څخ ــي غږون ــه طبيع ــې ل ــي چ ــي وي ــتو ځين ــوي او د پښ ــا خبرې ش ــر وده او پراختي پ

رامنځتــه شــوي؛ پــرې هــم ور ډېــر شــويدي.

۲ . پښتو - پارسي فونيمي او ګرافيمي انډولونه
ــتو او  ــي پښ ــوي او ځين ــو خبرې ش ــوآرو4 ويي ــر ي ــۍ پ ــتو او پارس ــې د پښ ــه ک دې ليکن

ــويدي. ــه ش ــه ګوت ــري پ ــې ل ــډې ريښ ــې ګ ــي چ ــارسي وي پ

۳ . پارسۍ كې پورويي 
ــې  ــته پک ــو وروس ــې وه، خ ــر( ژباړل ــويې )ګرام ــارسي پښ ــوې پ ــه ي ــم ل ــې ه ــه م دا ليکن
رانــه دومــره زياتونــې وشــوې چــې اوس ورتــه حيران يــم چــې ژبــاړه ورتــه ووايــم او کــه 
ځانګــړې ليکنــه. همداشــان دې ليکنــه کــې پــر پــور ژبــاړه چــې پــه پښــتو کــې يــې پــه اړه 

ډېــر مــواد نــه تــر سترګــو کېــږي، يــو څــه رڼــا اچــول شــوېده.

۴ . خارګ ډبرليک
تــر دې سرليــک لانــدې پــه پــارس خليــج کــې د خــارګ ډبرليــک اړونــد څــه مالومــات لــه 

ځينــو يادونــو سره يــو ځــای راوړل شــويدي.

۵ . ولې يوويشت؟
دې ليکنــه کــې پــر دې چــې پښــتو کــې ولــې لــه شــلو وروســته »يوويشــت« ويــل کېــږي او 
ولــې د )يودېــرش، يوڅلوېښــت، يوپنځــوس، يوشــپېته، يواويــا، يواتيــا، يونــوي...( پــه چــم 

)يوشــل( ويــل ناســم برېښــي، خبرې شــوېدي.

۶ . وردګ او وردګي ګړدود 
دې ليکنــه کــې د ميــدان وردګ ولايــت او وردګــو پــه اړه مالومــات وړانــدې شــوي او تــر 

څنــګ يــې د وردګــي ګــړدود يــو څــو ويــي هــم ښــوول شــويدي.

۷ . شنيځ - د پښتو يو زوړ ويى دی
ــتو  ــه پښ ــوې او پ ــه ش ــت څېړن ــه او جوړښ ــر ريښ ــوم پ ــنيځ ( ځاين ــې د ) ش ــه ک دې ليکن

4 cognates



ز

ــويدی. ــوول ش ــی ښ ــې »شين« وي ــو5 ک تړنګون

۸ . آس او متلونه
ــه7 اړه  ــه  متــل پوهــه6 او متــل ليکن ــه فولکلــور کــې پ ــا پ ــه فولکلــور او بي ــره پ ــه ډې دا ليکن
لــري، خــو مــا پــه دې خاطــر چــې آس پــر پښــتو ژبــه څومــره اغېــز کــړی او څومــره  متلونــه 

يــې پښــتو تــه ورکــړي دي؛ دې ټولګــه کــې راوړې ده.

۹ . پښتو متلونو کې متلي آتلان
ــا  ــړل شي خــو م ــه متلپوهــه کــې وڅې ــد پ ــري او باي ــورې اړه ل ــو پ ــه متلون ــه هــم پ دا ليکن
پــه دې  خاطــر چــې مــتلي آتلان د ژبــې ســمبولیک ويــي ګرځېــدای شي او ښــايي چــې 
د متلونــو تــر څنــګ نــور فولکلــوري ځېلونــو )ژانرونــو( کــې هــم د ژبــې د بډاينــې لپــاره 

تـه راوړې ده. کـي ولـټـول شي؛ دلـ توـ

دا ليکنــې کــه څــه هــم ټولــې پريــوه ټاکلــې موضــوع نــدي، خــو بيــا هــم ملګــرو هڅولــی 
ــه يــې پــه  يــم چــې خپــرې يــې کــړم. زه نــه وايــم چــې دا بــه ډېــرې پخــې او مالومــات ب
اصــطلاح د کاڼــي کرښــې وي، خــو کــه مظلومــې پښــتو او مظلــوم پښــتون تــه يــې لــه يــوه 
تــوري هــم ګټــه ورســیده او يــو څــو نــوي ټکــي او مانــاوې يــې پکــې ور زیــات کــړل نــو 

دا بــه هــم لويــه تــوره وي، نــور نــو دا تــور توتــان لــه پښــتو قربــان!

ښادي مو غواړم
عبدالودود بشريار

5 compound
6 Paremiology  
7 Paremiography

لومړی

ژبې څنګه رامنځته شوي او څنګه وده کوي؟

ــو ښــكاره شــوې، چــې  مرغــان  ــه څېړن ــځ د اړيکــو بنســټ دى. ل ــر من ــه8 د انســانانو ت ژب
ــدو،  ــدي د چونګې ــه من ــي او هيل ــل ډار، خوښ ــاسي. خپ ــه وب ــادار غږون ــم مان او ژوي ه
ــه  ــه ژب ــکار پ ــل اف ــدې خپ ــدوي. خــو انســانانو غون ــه لارې څرګن ــدو، او ســونګېدو ل غپې
ــې  فکــر  ــا ي ــې او ي ــول هغــه څــه چــې احساســوي ي ــو ټ نشي ويلاى؛ ځكــه انســانان کاب
کــوي، څرګنــدوای او ويلای شي.]خــو اوس هــم د پښــتو پــه ګــډون،  ځینــو ژبــو کــې ډېــر 
داســې څــه شــته چــې انســان يــې د بيــان او اظهــار لپــاره  ويــي، غونډونــه او اصطلاحــات 

نلــري.[
ژبــه د انځــور يــا مېــز پــه شــان بشــپړ څيــز نــه دى، بلکــې تــل د بدلېــدو پــه حــال کــې ده. 
ــي. د  ــه کاره غورځ ــږي او زاړه ل ــه کې ــي رامنځت ــوي وي ــې ن ــدو سره پك ــت پ��ه تېرې د وخ
جملــو اوډون او ګرامــري نرخونــه )ګرامــري قواعــد( يــې هــم بدلــون مومــي. د بېلګــې پــه 
ــه  ــه«9 پ ــري نكلون ــزۍ كــې »د کينټرب ــه انګرې ــو کــې پ ــږدو کلون ــه ١٣٠٠ زې ډول چــوسر پ

ــي  ــو امريکاي ــې ي ــه، چ ــې څخ ــه ليکن ــې ل ــډ د ژب ــايكلوپيډيا( دپوهنغون ــوك اف انس ــه د )ولډب 8  دا ليکن
ليکــوال )رابــرټ شــېفر( ليکلــې، رالنــډه شــوې ده.کــه څــه  هــم دا  لنډيــز د ژبــې د رامنځتــه کېــدو پــه اړه 
سرسري او زاړه  مالومــات لــري، خــو بيــا هــم تــازه لوســتوالو تــه ډېــر څــه ورکــواى شي. مــا کوښــښ کــړی 
چــې د ژبــاړې تــر څنــګ زیاتوونــې پکــې وکــړم، او هغــه مالومــات چــې اوس نــا ســم ګڼــل کیــږي تــرې 

وباس��م او د پښ�ـتو ژب�ـې اړون�ـد ځين�ـي ټک�ـي ه�ـم پک�ـې ور ډی�ـر ک�ـړم.  
9 The Canterbury Tales

ــر تــوپير راغلــی،  ــزۍ ترمنــځ ډې ــو کتــاب ليکلــی، خــو د هغــه او اوســمهالې انګرې نامــه ي
نــن ســبا د هغــه پــر انګرېــزۍ ډېــر لوســتوال ســم نــه پوهيــږي.] ویــل کیــږي چــې چــوسر 
Chaucer پــه ۱۳۴۳\۱۳۴۲ زي��ږدي كال د انګلس��تان پ�ه لن�دن ښـ�ار ك��ې وزېږې��د او پــر٢٥ 
ــوى  ــې ل ــزۍ ژب ــدې د انګرې ــه وړان ــپير ن ــه شيكس ــړ. دى ل ــږدي کال وم ــر۱۴۰۰ زي اكټوب
ــز  ــره نثر هــم ليــكلى دى. نومــوړى لومــړنى انګرې شــاعر بلــل كېــږي. ده پرشــاعرۍ سربې
ليكــوال اوشــاعر دى، چــې د انګلســتان جنــوبي ګــړدود تــه يــې د انګلســتان د ادبي ژبــې 

بڼــه وركــړې ده.[
ــاوې  ــوی پيــداشي، خبرې نشي کــوای او اړتي ــه چــې ماشــوم ن ــه کسبي10وســيله ده، کل ژب
ــره چــې  ــوره کــوي خــو څوم ــه ژړا پ ــاوې، پ ــې اړتي ــده، خپل ــره بري ــر ډې ــږې وي. ت ــې ل ي
ماشــوم لويېــږي، اړتيــاوې يــې ډېريــږي او اړ وځــي، چــې د پــوره کولــو لپــاره يــې ډېرڅــه 

ــې... زده کــړي.[ ــه او څرګندن ــوي ويــي، غونډون ــې لپــاره یــې ن ووايــي ]او د څرګندون
کلــه چــې ماشــوم غږېــدا پيلــوي، غږونــه يــې محــدودې مانــاوې ورکــوي خــو وروســته، 

وروســته د يــو يــا څــو څيزونــو بېلابېلــې مانــاوې زده کــوي.
]زم��ا د شــخصي کتنــې لــه مخــې یــو پښــتون ماشــوم تــر ټولــو لومــړی »بــه«، »نــه«، »اغــه«، 
»اکــه«، ...پــه شــان وړې او هغــه تــه اړینــې کلمــې زده کــوي. پــه لومړیــو کــې ماشــوم پــه 
ــو  ــه لومړی ــان پ ــي. همداش ــې واي ــډ ډول ی ــه لن ــوای نشي او پ ــظ ک ــې تلف ــپړ ډول کلم بش
کــې د ماشــوم ذهنــي ژبــه11 ډیــره محــدوده او وړه وي. د ســاري پــه ډول[ پــه هغــو وييــو 
کــې چــې ماشــوم يــې لومــړی زده کــوي، د »ســپي« یــا » dog« ويــى شــامل ګڼــل کیــږي. 
ډېــر کوچنيــان پــه اول کــې ګومــان کــوي چــې ټــول څلــور بــولي ژوي ســپيان دي، خــو 
وروســته پوهېــږي، چــې يــوازې يــو ځانګــړي ډول ژوي تــه ســپی وايــي او نــور »غــوا« يــا 
»پیشــو« ګڼــل کيــږي.] زمــا د یــو کال، نهــه میاشــتو او دیارلــس ورځــو وړوکــی زوی هــرې 
کلولــه مېــوې: مڼــې، مالټــې، کینــو، فروټــر، امــرود، انــار.. تــه »مانــه« یــا »منــه« وايــي او پــر 
ټولــو د مڼــې ګومــان کــوي خــو اوس یــې ایله-ایلــه د انــار لپــاره د »انــاچ« او »انــن« ویــل 
ــاو پــه زده کــړه ] او د ذهنــي ژبــې پــه پراختیــا[ کــې لومــړی  زده کــړي دي.[ همــدا د مان

ګام بلــل کيــږي.
ــې  ــر کتن ــې ت ــن او لوڼ ــل واړه زام ــې خپ ــې م ــه ک ــه برخ ــړې پ ــوې ژبزدک ــوم د ن ] د ماش
لانــدې نيــولي ول، پايلــه کــې را څرګنــده شــوه، چــې دوی لومــړی نومونــه زده کــوي، دوی 
اوږده جملــه لنــډه وايــي، ادات ســم نشي کارواى، د فعــل کارول ورتــه هــم ګــران وي او 

10  Artificial 
11 langue

ځينــي غږونــه نشي ويلاى. لانــدې يــې يــو څــو ســاري راوړم:
	1 به اکه )اوبه راکړه(.
	2 کتا شو)ختا شو.(.
	3 لالا بایل ) لالا موبایل راکړه.(.
	4 ــس . ــه غــوړام – جــاني جــاني – ی ــون ن ــا ) دغــه کارت ــې – پاپ دغــه ن

پاپــا کارتــون غــواړم.(
	5 لالا دې ما پاپۍ.) لالا زما پاپۍ يې پښو کړي.(.
	6 تا پياله ولم. )تا په پياله ولم.(.
	7 لالا دا )لالا دا وګوره وهي مې.(.
	8 د تا بوټان پټ )ستا بوټان يې پټ کړي.( .

ــوم  ــوي، ک ــه زده ک ــه ژب ــوم، څنګ ــتون ماش ــې پښ ــې چ ــه ک ــه دې برخ ــه پ ــده مرغ ــه ب ل
څيزونــه ورتــه ګــران وي، کــوم ورتــه اســان، څــه لومــړى زده کــوي او څــه وروســته؛ هيــڅ 

ــده شــوې.[ ــه ن څېړن
ــې  ــه بېلابېل ــان غږون ــال يوش ــې مه ــې ځين ــږي چ ــم پوهې ــر دې ه ــومان پ ورو، ورو ماش
مانــاوې ورکــوي. دوى پوهېــږي چــې د انګرېــزۍ »fall« غورځېــدو او همــدا»fall« منــي 
ــر څــه زده کــوي، خــو دا  ــدو سره ډې ــه تېرې ــه هــم وايــي. ماشــومان د وخــت پ )خــزان( ت

ــبي دي... ــول كس ټ
ليکنــۍ ژبــه هــم لکــه د ګړنــۍ غونــدې کســبي وي. د ژبــو )البېڅــې( پــه بشــپړ ډول د هغــو 
ــاره کاريږي.کــه غوښــتل شــوي وای  ــو د ښــوولو لپ ــو د غږون نښــو ټولګــه وي چــې د ژب
ــو هــم ښــوول  ــه بڼ ــع( او مســتطيل پ ــز )مرب ــور ګوټي ــث(، څل ــو ABC د درې ګوټيز)مثل ن

کېــدای شــول او لــه دې سره بــه پــه ژبــه کــې هيــڅ تــوپير هــم نــه واى راغلى!

ژبې څنګه منځته راغلې؟
 دا چــې ژبــې څنګــه منځتــه راغلي او انســان پــه لومــړي ځــل څنګــه خبرې پيــل کــړې، 
پ��ه اړه ی��ې ـڅـو نظريــې موجــودې دي. د ژبــو ځينــي څېړندويــان پــر دې انــد دي، چــې 
ــې  ــتل... ]د ژبپوهن ــه اېس ــر غږون ــه څې ــو پ ــو او ژوي ــان د چوڼچوڼ ــې انس ــو ک ــه لومړي پ
ــه طبيعــت کــې  ــه انســان پ ــي چــې کل ــه اړه واي ــدو پ ــه کې ــې د رامنځت ــي پوهــان د ژب ځين
ازاد ګرځېــده، نــو خپــل چاپېرچــل کــې بــه يــې د ځينــو څيزونــو د غږونــو پېښــې او پيروي 
ــه  ــې پ ــو واوښــتې. د دې نظري ــه ويي ــدو سره دغــه پېښــې پ ــه تېرې ــه، چــې د وخــت پ کول
بنســټ پــه پښــتو ژبــه کــې هــم ډېــر ويــي همداســې رامنځتــه شــوي دي. د ســاري پــه ډول: 

ــږ )كاغ،  ــه غ ــوړي ل ــاخ...( د نوم ــى، كڼ ــۀ، كاغ ــې يې:كاغ ــورې بڼ ــه )ن ــې كارغ ــتو ك پښ
كاغ( نــه، د چوڼچوڼــې ويــى د )چــوڼ ياچڼ-چــڼ( نــه، د كوړكــې كلمــه د چرګــې لــه غــږ 
)كــوړت يــا کــړت( نــه، او د بنګېــدا ويــى د مــچ لــه )بنــګ، بنــګ(، کرکــړې لــه )کړ-کــړ(، 
څينګښــه )چونګښــه( لــه )څينــګ، څينــګ يــا چونګ-چونــګ؟( نــه رامنځتــه شــوې دي.
د حيواناتــو پــه نومونــو سربېــره د کړتــو، بنګېــدل، بنګهــار، بنګــس، بنګېــدا، ګړېــدل، ګړول 

او نــور ډېــر ويــي پښــتو کــې د چاپېرچــل )طبيعيــت( پــه پېښــو جــوړ شــويدي.
ــه دې ډول  ــم پ ــه ه ــس(.... څخ ــه اواز، بنګ ــو ل ــی )د مچان ــس وي ــې، مګ ــۍ ک ــه پارس پ

ــوی دی. ــه ش رامنځت
 Cackle ــې د ــزۍ ک ــمهالې انګرې ــون( او اوس ــه )انګلوساکس ــه ژب ــه مورين ــزۍ پ د انګرې
ــه پيروۍ جــوړ شــوي  ــو پ ــر ويــي د طبيعــي اوازون ــور ډې کـړو(،  Buzz )بنګهــار( او ن )کرـ
ــه ازاد  ــې پ ــوي، چ ــې ک ــادګاري کيس ــد ي ــت د ژون ــه وخ ــان د هغ ــي د انس دي. او دا وي

ــده.12[ ــان ګرځې ــه ش ــو پ ــورو حيوانات ــه د ن ــې ب ــت ک طبيع
]د پښــتو ژبــې »ســا« چــې د روح لپــاره کارېــږي، ډېــره پخوانــۍ ښــکاري. ښــايي چــې دا 
ــا ورکــوي، سره يــو آری  ــه ســاى/ sigh چــې د »اوســېلي« مان ويــی د اوســنۍ انګرېــزۍ ل

وي او د انګريــزۍ ويــی هــم  پــه پخــوا وختونــو کــې  د روح لپــاره کارېدلــی وي.
ــوا  ــه د ه ــې دا ب ــوم چ ــر ک ــو فک ــه ده. زه خ ــه پټ ــزه ريښ ــوا ماني ــم د ه ــې ه ــو ک دې ويي
اخېســتو لــه طبيعــي غــږ »هــه/ ســه« څخــه راوتلــې وي. کلــه چــې ســړى اکســيجن اخلي نــو 
دغــه اواز پــه ښــه ډول اورېــداى شي. ښــايي چــې دې اواز بــه وروســته د )ســا، هــا، ســاى( 

بڼــې خپلــې کــړې وي.
يــوه بلــه خبره هــم بايــد يــاده شي، چــې د پښــتو ژبــې »اګۍ/هګــۍ« چــې د انګرېــزۍ ژبــې 
ــه وي.  ــه پټ ــم دا ريښ ــې ه ــه دوی ک ــد تخــم دى، پ ــوآرې ده او د ژون ــه اګ egg سره ي ل
همدغســې د پښــتو خوټــه  “هاټــه” ويــي کــې هــم د )ســا، هــا...( ريښــه نغښــتې ښــکاري. د 
دې ټولــو وييــو سروکار لــه ژونــد او ژونــد ورکولــو سره دى، چــې بيــا هــم د روح دودیــزې 

مانــا تــه ورګرځــي او ريښــه يــې د پښــتو “سا/ســه، ها/هــه“
 ته رسېږي.13[

د ژبې په اړه ډیرو پوهانو نورې نظريې هم وړاندې كړي دي. 
خــو پــه ډېرګومــان  ژبــه د يــو تــړون او پلان لــه مخــې ]يــو ځايــي[ نــده رامنځتــه شــوې14 

12 عبدالودود بشریار ، روح - يوه ژبنۍ څېړنه 
13 عبدالودود بشریار ، روح - يوه ژبنۍ څېړنه 

14 په اسماني يا ابراهيمي دينونو او اساطيرو کې ژبه يوه الهيdivine ورکړه ګڼل شوې ده.

بلکــې د انســان لــه اړتيــا سره جوختــه منځتــه راغلــې ده او اوس هــم، همداســې پرمختــګ 
ــه  ــالات پکــې پ ــي خي ــدي، ځين ــوره ن ــه هــرې خــوا پ ــې ل ــدۍ ژب کوي...اوســمهالې  ژون
ــې او  ــې د څرګندون ــې پك ــداى شي او ځين ــل كې ــانۍ وي ــه اس ــې پ ــې پک ــختۍ او ځين س
ــا نشــتون د  ــو شــتون ي ــره ويي ــه کــې د زيات ــو څــو – څــو لارې او ګــودرې لري...]ژب ويل
ژبــې د ويونکــو پــه چاپېرچــل، اړتيــا او د دوی د ژوندانــه پــه ځينــو نــورو اړخونــو پــورې 

لـري.[  اړه ـ

 ژبه څنګه وده کوي؟
ــوداګري او د  ــړې، س ــولای شي. جګ ــه اغېزک ــر څيزون ــګ ډې ــر، وده او پرمخت ــې پ د ژب
وګړيــو لــه يوځــاى نــه بــل ځــاى تــه کــډوالي )مهاجــرت( ژبــې تــه وده ورکــوي او يــا يــې 

وژني.
يــو مهــال د رومــي امپراتــورۍ ژبــه )لاتين( د جنــوبي او لويديــزې اروپــا پــر پراخــه ســيمه 
واكمنــه وه. رومــي پوځيانــو لــه ځــان سره هغــو ســيمو تــه وړې وه، چــې د دغــې امپراتــورۍ 
لپــاره يــې نيولــې وې، خــو کلــه چــې دغــه امپراتــوري د شمال ختيــز لخــوا د بريدګــرو پــه 
لاس کښــېوته او واکمنــي يــې پــای تــه ورســېده، نــو کابــو لاتين ژبــه هــم مــړه شــوه او اوس 
يــوازې پــه رومــي کاتوليــک کليســا، د درملــو لپــاره د نســخو پــه ليکنــه، د بوټــو او حيواناتــو 

پــه نوموونــه کــې کارېــږي.
پــه شمالي امريــکا کــې لومــړني مېشــت شــوي يرغلګــر انګرېــزان ول؛ لــه دې املــه 

انګرېــزي د امريــکا د متحــده ايالتونــو ژبــه وګرځېــده.
همدغســې پــه لاتينــي امريــکا کــې هســپانويان لومــړني مېشــتېدونکي يرغلګــران ول، نــو 
د هغــوى ژبه)هســپانوي( هــم لــه دې املــه د جنــوبي امريــکا پــر ډېــرو هېوادونــو واکمنــه 

ـشـوه.
امريکايــي، بريتانــوي او کاناډايــي ســوداګران د نړيوالــې ســوداګرۍ ډېــره برخــه پــه لاس 
کــې لــري، لــه همــدې کبلــه د نــړۍ پــه ډېــرو ســيموکې انګريــزي پراختيــا مومــي او د ډېــرو 

هېوادونــو دويمـه ژبــه ګرځېدلــې ده...
د بېلابېلــو وګړيــو ترمنــځ اړيكي ژبــه بډايــوي. د ســاري پــه ډول پــه ١٠٦٦زېــږدي کال کې، 
پــر انګلســتان د )نارمــن پرانســيانو( لــه يرغــل نــه وړانــدې انګرېــزي د )انګلــو ساکســون( 
يــو ګــړدود و. )نارميــان( پــه پرانســۍ )فرانســوۍ( ژبــه غږېــدل. ورو، ورو )نارمــن پرانســۍ( 
ــوه.  ــوړه ش ــرې ج ــه ت ــه برخ ــزۍ لوي ــوې او د انګرې ــډې ش ــون( سره ګ ــو ساکس او )انګل
پــه )انګلــو ساکســون( کــې د غوايــي او غوښــې لپــاره يــو ويــى “کاو Cow” موجــود و، 
خــو پرانســۍ د )غــوا( او )غوښــې( لپــاره جلاجلا ويــي درلــودل. غوښــې تــه يــې “ بــوف 

boeuf” ويــل، همدغــه ويــى انګرېــزۍ تــرې پــور کــړ او خپلــه تشــه يــې پــه ډکــه کــړه. 
همدغســې ژبــه د نويــو وييــو د رغونــې لــه لارې هــم پرمختــګ او وده کــوي... )پــاى(

دویم

پښتو- پارسي فونيمي او ګرافيمي انډولونه

ـپـه سر ك��ې لــه ګ��ران اســتاد ډاكتر مج��اور احمــد زيـ�ار ځـنـې منـنـه ـكـوم، چ�ـې لــه ډېــرو 
ــږل. ــاره څــو يادښــتونه راولي ــه د ســمون لپ ــاو سره، سره يــې رات بوختي

دا ليكنــه مــې پــه  پــارسي او پښــتو وييــو كــې د غږيــز )فونيمــي( بدلــون د ښــوولو لپــاره 
لـږ - ډـېـر غږـيـز  پـه ـ چـې ـ يـوآري وـيـي ـ سـۍ او پـښـتو ـ چـې د پارـ كـړې وه ـ مـې ـ ـكـړې او هـڅـه ـ

بدـلـون سره ـپـه دواړو ژـبـو ـكـې ژوـنـدي دي، ـپـه ګوـتـه ـكـړم.
پ��ه ـهـر ډول، ښ�اغلي اسـ�تاد راتــه د ليكنــې لپــاره پخــې لارښــوونې وكــړې او يادښــتونو يــې 
لا، لار راســيخه كــړه. زه ســوچ كــوم، چــې د ښــاغلي اســتاد يادښــتونه لــه آرې ليكنــې څــو 
ځـلـه ډېرګټ��ور دي، چ�ـې وروس��تى يادښ�ت ي�ې د دې ليكنــې پــه لومــړۍ برخــه كــې كــټ 

مــټ او ليكنــه پــه دويمـه برخــه كــې راوړم.
ي��و ځ�ـل بيـ�ا ل��ه ګ��ران اس��تاد ډاكتر مـجـاور احم��د زي��ار ځنــې مننــه كوم،كــور يــې ابــاد او 

زوى يــې لــوى. هيلــه ده چــې تــر ډېــره وختــه يــې پرمونــږ ســيورى اوسي!

د ډاکتر مجاور احمد زیار يادښت:
ګران پښتونځار15 در ځار شم،

ــه  ــۍ” راڅخ ــتو اېتېمولوج ــزه بڼه”پښ ــوې پوهني ــه ن ــو پ ــه کار، خ ــې ورت ــې چ ــه وبښ ــا ب م
ــه  ــه څانګ ــړه خپل ــې زده ک ــې د ژبپوهن ــه چ ــه دې موخ ــم پ ــا ه ــډاوه. م ــواب در وځن ځ
وګرځــوې، نــه پــه دې هيلــه چــې ژبپوهنــه لــه پښــتو ځــار کــړې او يــا سرچپــه، نــو بيــا مــې 

ــر وخــت در ځــار کــړ ! ــږ و ډې هــم ل
ــه  ــې ل ــا ي ــکالوو اوبي ــو س ــورا پېچل ــه خ ــې ل ــي( د ژبپوهن ــه او آرپوهه)اېتېمولوج غږپوه
ــو  ــې ي ــرۍ ورځ مټ ــې ک ــرون م ــې پ ــوې چ ــاور ک ــږي. ب ــل کې ــو ګڼ ــاينتيفيکو څانګ س
ــادوده  کـې -rl- ن تـه پـ سـتيرن ـ سـتاد مورګنـ چـې اـ پـه دې  ـ غـه ـ ېـړه او هـ لـی( وڅـ ويی)پسرـ

ــتی وای! ــر/ړ/ اوښ ــې پ ــډ rd ي ــږ غون ــد زوړ غ ــد اړون ــېدلي او باي برېښ
ــې  ــر ک ــي پې ــني ژبن ــه اوس ــړۍ پ ــې د ن ــه چ ــې( څخ ــې )الفب ــه ابېڅ ــې ل ــوې ژبپوهن دا د ن
ــاد پرتــه څــوک دا پرېکــړه نــه شي  ــه ســاينتيفيک زب ۶۰۰۰ واړه ژبــې سره همزولــې دي. ل
کــولای چــې دا تــوک لــه دې ژبــې هغــې بلــې تــه تللــی دی. دا پرتلــې پــه نــوې ژبپوهنــه 
ــه بلــل کېــږي او کومــې چــې تراوســه شــوې، يــوازې او يــوازې د  کــې دومــره پامــوړې ن
بېلابېلــو ژبــو ترمنــځ د جېنالوجيکــي او تايپولوجيکــي اړيکــو او ډلبنديــو پــه موخــو شــوي، 
نــه زمــوږ د زړو پښــتو پوهانــو غونــدې د لرغونپالنې)قدامــت پســندۍ( پــه موخــه. لــه بــده 
مرغــه ســتا دا دوديــزه پرتلــه هــم د خــدای بښــلو دوديــزو اســتادانو پــر پليونــۍ ټيــکاو لــري 

چــې وښــيې، پښــتو تــر پارســۍ پخوانــۍ ده!
ــه شــخړه”تاريخي- جغرافيايــي” ده، هغــه درې زره  ــې سره زمــوږ پرت ــرې ژب ــه دغــې ترب ل
ــړدوده  ــږدولي ګ ــه ور لې ــه ل ــځ ت ــوېل لويدي ــا( س ــځ )آريان ــه شمال ختي ــدې ل ــه وړان کال
ــت  ــي بريد”دش ــه تاريخ ــړۍ( سره ل ــږدي پې ــې زې ــوي پېر)اتم ــه ن ــې او ل ــا موندل پرمختي
لــوط” نــه دېخواتــه راغځېدلــې، بــې لــه دې چــې خپلــې لويديــزې فونېتيکــي ځانګړتيــاوې 
ــه ګڼــل  ــو څخــه ن ــه بومــي ژب ــواد ل ــوږ د هې ــارسي زم ــا داچــې پ ــدې، مان ــه لاســه ورکان ل
کې��ږي، بلک��ې د  پخــواني پــارس او اوســني ايــران بومــي ژبــه ده او دلتــه يــې يــوستر ګړدود 
ــوم  ــې “دري” ن ــه هس ــه توګ ــې” پ ــوې جلاژب ــه د “ي ــۍ ورت ــياسي درغل ــه س ــې پ دی چ

ورکــړ شــوی دی!
ــاينتېفيکو)غږپوهيزو او  ــا دواړو س ــې او بي ــزې ژبپوهن ــي او پرتلي ــم د تاريخ ــوره، داه هرګ
ــه ســوېل-  ــارسي د پښــتو ل ــه رســېدلې چــې پ ــاد ت ــا کــې زب ــه رڼ ــو پ ــزو( فارمولون آرپوهي
لويديــزو خپلوانــو ژبــو څخــه ده او پښــتو او)12-13( پــاميري ژبــې شمال ختيــزه آريــاني 

15  د لیکوال بل تخلص دی، چې اوس مې هم ځیني ملګري پر دې نامه پیژني او یادوي.

ډلــه رغــوي. دغــې پوهنيــزه پرتلــه دا نــه رازبــادوي چــې کومــه يــوه پکــې مشره ده او کومــه 
پکــې کشره، بلکــې دا راســپينوي چــې د څلورګــوني جغرافيايــي ډلبنــدۍ لــه پلــوه کومــه، 
کومــې تــه زياتــه نــژدې ده او کومــه د کــوم هېــواد بومــي يــا آره)اصلي( ژبــه ګڼــل کېــږي 

او”ملي ترمينالوجــي” يــې ورپــورې اړه لــري!
داهــم د ژبپوهنــې يــو آر دی چــې د نــورو پــه څېــر زمــوږ پــه هېــواد کــې ســم لــه لاســه 
ګــردې ويــل کېدونکــې يالــه منځــه تلونکــې)47( ژبــې”ملي” بلــل کېــږي، هماغســې چــې 

ويونکــي يــې د همــدې هېــواد ښــاروندان “افغانــان” بلــل کېــږي!
ــره  ــار( سربې ــر )ښ ــه/ش/ داپ ــوازې د ځانت شـوې  او ي د/ش ه šh-/ بېلګ��ې سرچپ��ه زب��اد ـ
نــورې هــم شــته، لکــه: بخشــيدن- بخښل)بښــل(، نشــان- نښــان، پيــش- پېــښ، خويــش- 
ــوول... د دواړو  ــه، ښ ــې-، ښ ــل، کښ ــه د کښ ــوښ،لاش- لاښ... .) دلت ــوش- خ خې��ښ، خ

ــږي( ــو ګــډ ميراث زبادې ژب
همداســې “څ” هــم درواخلــه. لــه پښــتو پارســۍ تــه ورغلي وييونــه هــم زبــاد شــوي، لکــه: 

تېــر، ســم، غوشــايي... پــه افغــاني پــارسي ګــړدود کــې هرګــوره خــورا ډېــر دي.
دا هــم پاســنيو پوهنيــزو آرونــو او فارمولونــو رازبــاده کــړې چــې پښــتو لــه غږيــز پلــوه ډېــره 
ــه پښــوييز پلــوه خــورا ځانســاتې)محافظه کاره(. پــارسي  ــون منونکــې او ل اوښــتون او بدل
بيــا سرچپــه دريــځ لــري، پښــويه يــې لکــه انګرېــزي ســاده شــوې، ښــځينه نوږی)جنــس( 
اوداســې نــور يــې لــه لاســه ورکــړي، خــو پخــواني آريــاني غږونــه يــې ټينــګ و ترينــګ 
ســاتلي، لکــه)ګ-د- ب( چــې پښــتو او پــاميري ژبــو پــر)غ- ل- و( اړولي دي. دا د هــرې 
ــوره  ــو غ ــې ي ــري چ ــډه ل ــې ون ــه پک ــل لاملون ــې بېلابې ــۍ لارې رودې دي چ ــې ځانتن ژب
َـل د نــورو ژبــو اغېــز دی، لکــه واخلــې پــر پښــتو د هنــدي ژبــو دغبرګژبيــزوالي)ټ- ډ-  لا�م
ړ- ڼ( او بــې کچــه وييپانګيــز) لغــوي( اغېــز. داچــې پــارسي لــه فونېتيکــي پلــوه ځانســاتې 

ده، ـسـتا ـلـه راوړو بېلـګـو څـخـه دا دوې در څـېـړم:
د پښ��تو/ پ / د پاړس��ۍ ـپـر / و/  اوړي لك�ـه : خپ��ل-  خــود{ “ خــود” تــر “خپــل” پخوانــی 
ao�ــه اتومــات کــې؛ د “خــدای”د ويــي آره هــم ــه رسي، لکــه پ aoto- ت  دی او آره ـيـې  

tua- ده، زـيـار }
دپښــتو/ ج/ د پاړســۍ پــر /چ/ اوړي لكــه : غوجــل- يخچــال ، پښــتو)-چل( روســتاړی هــم 
ل��ري، لکــه پــه مورچ��ل، چاپېرچــل... ک��ې{داد دواړو ژبــو ګــډ مــال دی او يوبــل تــه يــې د 

ت�ـګ س�ـپيناوی ګ�ـران دی، زي�ـار}
کــه تــاد فونيــم پرځــای ګرافيم)تــوری( رامختــه کــړی وای او پــه دې تــړاو د دواړو تربــرو 
ژبــو تــر منــځ پــه ګــډو وييونــو او بيــا نومونوکــې ليکــدودي توپيرونــه، لکــه: ګمان-ګومــان، 

کنر- کونــړ، هلمنــد- هېلمنــد، آزادی- ازادي... ډېــره بــه پــه زړه پــورې وه. هرګــوره، زبــاد 
شــوي ګــډ انډولونــه  تــش سره پرتلــه کــول دومــره ژبپوهنيــز ارزښــت نــه لــري، بــس دی 

چــې خــدای بښــلو “دوديــزو متنپوهانــو” پــرې خپلــې “فضــل فروشــۍ” کــړې دي!
ــمون او  ــت او س ــه يادښ ــه دغ ــا ل ــو زم ــوې، ن ــګار ک ــرې ټين ــم پ ــا ه ــه بي ــرډول، ک ــه ه پ
بېلګــې نيمــې سره يوځــای خپــرولای شــې او هغــه داســې چــې بــې لــه شــننې د دواړو ژبــو 

ــږدې! ــه پرې ــو ت ــې څانګوال ــوې ژبپوهن ــاوت( د ن ــړې او ورمند)قض ــه ک ــه پرتل نوملړون

په ټوله مينه ستا زيار
اکسفورډ - ۴/۱/۲۰۱۰



12

لیکنه:
پښتو- پارسي فونيمي او ګرافيمي انډولونه

د يـــ�ـ�وې ځانګ��ړې او ي��ا بيلابېل��و ژبو پ��ه وييو)كلم��و( او ګــــــړونــــ��و )مورفيمونو( كې 
د غږون�ـو )فونيمونــو( بدل��ون ي��وه لويــــ��ه ســکالو )موض��وع( ده، چــې پــه ګړ-غږپوهــې16 

پ��ورې اړه ـلـري او پــه آرپوه�ـه )اېتېمولوـجـۍ( ـكـې ـهـم ـتـرې ګـټـه اخېـسـتل كـيـږي.
ــو كــې هــم د  ــه ويي ــو پ ــاني ژب ــا آري ــي او بي ــر د آرياي ــه څې ــو پ ــورو ژب ــو ن ــړۍ د ځين د ن
ــه  ــه كــې ل ــون، پايل وـخـت پ��ه تېرې��دو سره ډې��ر ادلون-بدلـ�ون راغلى دى. د همدغــه  بدل
يــوې ژبــې نــه نــورې ژبــې زېږېــدلي، زړې ژبــې ورو، ورو مــړې شــوي او ځــاى يــې لوڼــو، 

ــو نيــولى دى. خوينــدو او لمســيو ژب
پښــتو او پــارسي خپلوانــې ژبــې دي. د تېــر مهــال پــه اوږدو كــې سره نــژدې پاتــې شــوې 
دي. د دواړو مونډ)ريښــه( د نــورو آريايــي او اروپايــي ژبــو پــه شــان ګــډې مورينــې هنــد-

ي��ورو یــا هندو-اروپايــي17 ژبــې تــه او بيــا مخنــۍ هند-يــورو18 ژبــې تــه رســېږي.
ــه د  ــي لك ــارسي وي ــتو او پ ــي  پښ ــې ځين ــوو چ ــا اچ ــه رڼ ــو څ ه ك��ې پ��ر دې ي دې ليكنـ�
نــورو آريــاني ژبــو پــه شــان، سره ډېــر نــژدې دي او مــازې د څــو غږونــو19 پــه بدلــون اوس 
هــم کارېــږي. ښــايي دا پرتلنــه د ځينــو پښــتو وييــو پــه کــره ليکنــګ کــې هــم څــه مرســته 

وکــړاى شي.
ــې د  ــوو چ ــه ک ــي سره پرتل ــه وي ــاره هغ ــوولو لپ ــوپير د ښ ــو ت ــو غږون ــې د بېلابېل ــه ي دلت
پېړيــو پــه پوړيــو کــې سره د دغــو دوو ژبــو تــر منــځ ادل بــدل شــوي او يــا د دواړو ګــډه 

ــږي: ــل کې ــوړې)ميراث( بل پات

پارسيپښتوبدلون

شهر، پهر، شهدښار، پار، شات]ا  # هـ[

مهره موره )مرۍ(]و # هـ[

مهمان، چهرهمېلمه، څېره]ې # هـ[

16 Morphophonology  
17 Indo-European
Proto-Indo European  18: لــه )هنــدو- اروپايــۍ( ژبــې وړاندنــۍ ژبــه چــې پــه پوهنیــز او مصنوعــي ډول 

جــوړه شــوېده.
19 Phonemes



13

ــون/ ؤ او ]پ #ب[ ــه آره /پســه ب شــپه، شــپون )ل
سـۍ ـشـبان ـکـړی وي. زـيـار( ـښـايي پارـ

شب، شبان 

هيچ، چادر، چادري، چه، چهار هيڅ، څادر، څادري، څه، څلور]څ  #چ[

رنځــور، ځــاى، ځــان، رنــځ، ځڼغــوزي، ]ځ  #ج[
ـځـار، ځـنـګل، پنـځـه، پنـځـوس

رنجــور، جــاى، جــان، رنــج، جلغــوزه، 
جار،جنــګل، پنــج، پنجــاه

ــاړه(، اوړه، ]ړ،ړه#رد[ ــوړ )س ــړ..(، س ــړ، زې ژړ)ژې
ــوړل، وړل ــاړه، خ چ

کارد،  آرد،  سرد،  زرد، 
] ه ړ ، ړ # د ر [ ن د بــر ، ن د ر خو

دل، دامادزړۀ، زوم]ز # د[

زبان، زنده )-ګي(ژبه )زبه(، ژوند/زوند )-ون(]ژ  # ز[

ګوش، شش، شُُشُُغوږ، شپږ، سږی]ږ  # ش[

ژالهږلۍ]ږ  # ژ[

دهلس]س # هـ[

ــدل(، ]ښ #ش[ ــور )- ول، -ې ــتو، ښ ــېمان، پښ پښ
ــت ــوروا، پښ ښ

شــور)-دادن(،  پشــتو،  پشــيمان، 
پــشت ــشوربا، 

غــوا، غوســکى، غنــم، غــاړه، غــوږ، ]غ  #ګ[
غوښــه

له،گندم،گردن،گوش،  گاو،ګوســا
شــت ګو

سالکال ]ک #س[

ديوار، راه، رادېوال، لار، لره]ل #ر[

لم، پلار، لاس، لــور، لــرل )لــرم، لــري(، ]ل #د[
ــو، لمــن، لوگــى،  ــور، ل لېــرې، ليــدل، ل
ــل،ليد، لام/ ــل، لوش ــونى، س ــور،  لې لې

لوم��ه...

داشتن  دختر،  دســت،  پــدر،  دم، 
داس،   ديــدن،  دور،  دارد(،  )دارم، 
ديوانــه،  دېــور،  دود،  دامــن،  درو، 

دام... دي��د،  دوش��يدن،  س��د، 

خانه، نام، کدامخونه، نوم، کوم]و # ا[

وهــه ]و # ب[ واوره،  ورى،  ورور،  گرېــوان، 
واز  بــزه(،  )وزه،  وز  بــاد؟(  )پوســت 
،ولېشــت  ويشــت  -ېــدل(،  )-ول، 
)ولېســت، لويشــت، لويســت(، ورښــت 
بېــخ( وريــت )-ول،  )وريــا(، وېــخ) 

وړل... -ې��دل(، 

بــاد،  بــرف،  بــار،  بــرادر،  گريبــان، 
ــت،  ــردن،- ش��دن...( بيس ب��ز، باز)-ك
بريــان  بيــخ،  بــارش،  بليســت، 

ب��ردن... )-ک��ردن(، 

کارد، کارچاړه،  چار]چ #ک[

اخځونه:
	1 حبیبي، عبدالحی. )۱۳۴۱(.  پښتو و لویکان غزنه. نشرات انجمن تاریخ، کابل..
	2 ــس، . ــډ پری ــوا. یونایټي ــه پخ ــوه کال ــس س ــتو څوارل ــی. )۲۰۰۵(. پښ ــي، عبدالح حبیب

ــه. کوټ
	3 زیار، مجاور احمد. )۱۳۶۶(. پښتو پښویه. کابل پوهنتون، کابل..
	4 زیــار، مجــاور احمــد. )۱۳۸۵(. لیکلارښــود. د ســاپي پښــتو څېړنــې او پراختیــا مرکــز، .

. بل کا
	5 یمیــن، محمدحســن. )۲۰۰۴(. دســتور معــاصر زبــان پــارسي دری. انتشــارات میونــد، .

 . بل کا
	6 کاکاخېــل، ظفــر. )۲۰۰۹(. پښــتانه د تاريــخ پــه رڼــا کــې. يونيورســټي بــک ايجنســۍ، .

. پېښور
7.	 Online Etymology Dictionary. (n.d.). Retrieved Betwwen 2005 – 2009, 
from https://www.etymonline.com/.

درېیم

پارسۍ كې پورويي20

د وييــو راكــړه- وركــړه پــه ټولــو ژبــو كــې شــته. ]نــړۍ كــې[ داســې ژبــه نشــته چــې پــه يــو 
نــه يــو ډول يــې لــه بلــې ژبــې يــا ګــړدود څخــه ويــى پوركــړى نــه وي. پورونــه21 بېلابېــل 
پوهنيــز، تاريخــي، ســياسي، ټولنيــز، كلتــوري او ادبي لاملونــه لــري. پــه ټوليــز ډول، كــه يوه 
ژبــه كــې کــوم ويــى نــه وي نــو پــوروي يــې او يــا ورتــه رغيــږي، چــې د وخــت پــه تېرېــدو 
يــې خپلــه پانګــه ګرځــي. پــه پــور شــوي ويــي كــې د ژبــې لــه جوړښــت سره ســم بدلــون 
ــز  ــه غږي ــې ل ــوره وړې ژب ــى د پ ــو پوروي ــر هغــې چــې ي ــه، ت ــه همــدې امل هــم راځــي. ل
جوړښــت سره بشــپړ براب�ـرى او سـ�مون ونل��ري، پ��ه هي��څ ژب��ه ـكـې پــه لومــړۍ او آره بڼــه 
نــه كاريــږي. ]خــو پــه خپــګان سره بایــد ووایــم چــې لا تــر اوســه ځينــي پوهــان كوښــښ 
ــه  ــې پ ــر پښــتو او پښــتنو وتپــي، چــې دا د ژب ــه اصلي اوآره بڼــه پ كــوي، چــې پورويــي پ
طبيعــي وده كــې خنډونــه ولاړوي او د ژبــې ويــونكي تــر فشــار لانــدې راولي. د پښــتنو پــه 
لــوی وطــن كــې اوس هــم داســې پوهــان شــته، چــې د ژبپوهنــې د غــږ پوهنيــزو آرونــو پــر 

20 دا ليکنــه پــه اصــل کــې د يــو ايــراني ليکــوال )احمــد محبــوب( لــه هغــه کتــاب نــه راخېســتل شــوې، چــې 
)ســاخت زبــان فــارسي( نوميــږي. نومــوړي دا ليکنــه د خپــل کتــاب پــه وروســتنۍ برخــه کــې د يــو څپرکــي 
پــه ډول راوړې ده. دغــه کتــاب پــه ۱۳۸۱هـــ ش کال، پــه ايــران کــې د مــيترا خپرندويــه ټولنــې لخــوا چــاپ 
شــوى دى. پــر دې ليکنــه د لا روښــانتيا او وضاحــت لپــاره ځينــې حوالــې ورزياتــې شــوي، د ځينــو زياتونــو 

ـپـه ـصـورت ـکـې ـلـه دې ] [ ليندکـيـو کاراخېـسـتل ـشـوى دى.
21 borrowing

خلاف  ټينــګار كــوي چــې د عربــۍ پورويــي )خلــق، حقــوق، معلــم، معلومــات، عنــوان، 
قلــم، ســاعت، طبيعــت، فاســق، ثــواب....( د پارســۍ )اســتاد، فــارسي...(د توركــۍ )قطــغ، 
قاچــق، قورمــه، اتــاق، چــاق، قاچــاق...( دې پــه آره بڼــه او پــه زور و زېــر سره وويــل شي. 
ــه آروينــګ سره دومــره تــوپير لــري،  ــه كــې د زياتــره پوروييــو وينــګ ل پــه انګرېــزۍ ژب
ــو ښــايي چــې د آرې ژبــې ويــونكي هــم پــرې پــوه نشي،  چــې كلــه يــې څــوك وايــي، ن

چــې دا ويــى د دوی لــه ژبــې اخېســتل شــوى او کــه د پــوره وړې ژبــې خپــل دی![
ويي پورول په دوه ډوله دي]؟[:
لومړى- كورنۍ يا داخلي پورونه.
دويم- باندنۍ يا خارجي پورونه.

لومړی - کورنۍ پورونه:
كــه يــوه كــره )معيــاري( ژبــه لــه يــو ګــړدود يــا د يــوې ژبــې لــه ټولنيــزې څانګــې نــه ويــى 
ــه  ــه عاميان ــى پ ــور وي ــه داســې وخــت کــې پ ــي. پ ــه واي ــه ورت ــۍ پورون ــور كــړي، كورن پ
ــه ډول  ــاري پ ــږي. د س ــل كي ــوا من ــې لخ ــته د ژب ــي او وروس ــه راوځ ــګ[ ت ډول]کارېدن
»ګــپ« يــا »ګــب« چــې لــه ګيلكــۍ يــا )اويســتايي( ګــړدود نــه نننــۍ پارســۍ تــه  ورغلــی، 

نـا كارـيـږي. پـه ماـ ېـدا ـ ېـدا او غږـ اوس د ګړـ
ــه واخېســتل شي او  ــوم )خــاص اســم( ن ــه ځانګړن ــى ل ــو وي ــري، چــې ي دا هــم كېــدون ل
ــزۍ كــې د لارډ  ــه انګرې ــه ډول »ســانډويچ« پ ــز كېښــوول شي. د بېلګــې پ ــل څي ــو ب ــر ي پ
ســانډويچ22 لــه نــوم نــه اخېســتل شــوى دى. دى لومــړنى ســړى و، چــې د ســفر پرمهــال بــه 
يــې غوښــه پــه ډوډۍ كــې ايښــووله او خوړلــه. ]دا خبره چــې د ســفر پــر مهــال يــې داســې 
ــو  ــن او ځين ــو اونلاي ــه ايټايم ــې ده. پ ــل ډول راغل ــې ب ــو ک ــو ځای ــه ځین ــوراک کاوه، پ خ
ــازۍ او جــوارۍ(  ــه پــر پــرو) قطعــه ب نــورو  لغــوي سرچينــو کــې راغلي چــې نومــوړی، ب
اختــه و اوخپلــو چوپړګرو)خدمتــګارو( تــه بــه يــې ويــل چــې غوښــه ورتــه پــه ډوډۍ کــې 
تــاو کــړي، چــې لاســونه يــې غــوړ نشي. دا ويــى پــه انګرېــزۍ ژبــه کــې پــه لومــړي ځــل د 

اتلســمې زيــږدې پېــړۍ پــه وروســتيو درې لســيزو کــې کارول شــوى دى.[
ــه كــې د »ميرزا قاســمي«  همدغسـ�ې پـ�ه جرمن��ۍ ژب��ه ك��ې د »همبرګــر« او پــه ګيلكــۍ ژب
]چــې د تــورو بانجڼــو يــو ډول خــواړه[ ويــي هــم رامنځتــه شــويدي. ] لــه١٨٨٤ زيــږدي 
کال راهيســې »همبرګــر« دود شــوى دى. د دې ويــي ريښــه د جرمنــي ښــار هامبــورګ23 
کــې ده. د انګرېــزۍ ژبــې ځينــي پوهــان وايــي چــې د دې خبرې د پــخلي لپاره څه لاســوند 

22 Lord Sandwich
23 Hamburg

نلــري او يــوازې دا خبره کيــداى شي، چــې د جرمنــي هامبــورګ لــه ډکــې )بنــدرګاه( نــه بــه 
جرمنــي کــډوال امريــکا تــه تلــل او دغلتــه بــه يــې دمــه کولــه نــو ښــايي د دمــې پــر مهــال 
ــه  ــه نام ــر« پ ــته د »همبرګ ــې وروس ــوړل چ ــواړه خ ــنسي( خ ــړني )ايمرج ــه بي ــې دغلت ــه ي ب

مشــهور شــوي وي.[

دویم - باندنۍ پورونه:
كــه لــه يــوې پــردۍ يــا مــړې ژبــې نــه يــو ويــى واخېســتل شي او وكاريــږي، نــو باندنــۍ 
پورونــه ورتــه وايــي. د ســاري پــه ډول د انګرېــزۍ »ټېلفــون« چــې لــه زړې يونانــۍ څخــه 
 stem ،پــور شــوى دى يا»ســتاك« ] »ســتاک« د ونــې څانګــه، د ونــې نــوى رســېدلى ښــاخ

مانــاوې لــري[ چــې ايــراني ژبپوهــان يــې کړســټې ) د فعــل اصــل( تــه وايــي.
ــو  ــاع، غلچکــي عمليات ــد« د دف ــد«، »تــك«، »پاتــك«، »ارتــش« ]»پدافن همدغســې »پدافن
ــوي  ــاوې ورک ــه....، مان ــه، لقم ــږ، ګول ــک« د ل ــيند( »ت ــه س ــوي. )دهخدا-پرليک ــا ورک مان
ښــايي چــې د پښــتو لــه »ټــوک« سره هــم آرى وي. »تکــه« ویــی د »ټــوک« پــه مانــا اوس 
نـا دی. )دهـخـدا- پرليـکـه ـسـيند(  پـه ماـ ـهـم پـښـتو ـکـې ـشـته دی. »پاـتـک« د برـيـد ـضـد ـ
ــي[ د  ــول وي ــوی دی24. دا ټ ــتل ش ــه اخېس ــشتر ن ــه ارتي ــوۍ ل ــوځ، د پهل ــش« اردو، پ »ارت
ايــران لــه مــړو ژبــو څخــه پــور شــويدي. همداشــان د پارســۍ ]او پښــتو[ لخــوا لــه عربــۍ 

نــه ويــي پــورول، پــه باندنــۍ پورونــه كــې يــادولاى شــو.

د پورونــې پــه لــړ كــې يــو بــل ډول هــم د يادونــې دى ] چــې پښــتو کــې بــه ورتــه »پــور 
ــردارى«  ــه ب ــرضى« او »ګرت ــه ق ــې »ترجم ــې ی ــۍ ک ــه پارس ــب وي او پ ــل مناس ــاړه« وی ژب
ــا  ــډ25 ي ــو غون ــې ي ــوې ژب ــې د ی ــې پك ــه ده، چ ــۍ پورون ــو ډول ژبن ــاړه ي ــور ژب ب��ولي.  پ
ــل  ــو ب ــه ی ــې پ ــې ژب ــې د پورونک ــی ی ــر وي ــږي او ه ــپړل كي ــي س ــول وي ــب ټ ــی تركي ژبن
معــادل ويــي ژباړیــږي او پــه دې ډول ټــول غونــډ ژبــاړل کیــږي. د ســاري پــه ډول چــې 
كلــه ډيموكــراسي ســيمې تــه راغلــه، نــو دا ويــى يــې كــټ مــټ وژبــاړه او پــه پښــتو كــې 
ورتــه ولســواكي وويــل شــوه. ډيموکــراسيdemocracy  لــه دوه ګړونو)برخــو( جــوړه ده، 
ــت او  ــه cracy د حكوم ــه برخ ــوي او بل ــا ورك ــس مان ــې demo د ول ــه ي ــوه برخ ــې ي چ
واك مانــا وركــوي، پــه دې حســاب د ډيموكراســۍ كــټ مــټ مانــا ولســواكي كيــږي. دې 
ــه(  ــه كلم ــه پ ــي )كلم ــه وي ــی پ ــا وي ــه root-for-root ي ــه ريښ ــه پ ــه )ريښ ــاړې ت ډول ژب
word-for-word ژبــاړه هــم ويــل شــوېده.[ پــه دې كــې ديــوه ويــي توكي)اجــزاوې( يــا 
ديــوې ژبــې ترکيــب كــټ مــټ ژباړيــږي، لكــه د اوســپنې لار لــه )راه اهــن rail way( نــه 

24 (www.farsilookup.com)
25 phrase  

او د مغزپرېمينځــل لــه )مغزشــويbrain washing( نــه پــور ژبــاړې دي.] د یادونــې وړ ده 
چـ�ې د پښــتو ژب��ې ډیــرو مشــهورو لیکوال�ـو  وخ��ت پ�ـه وخ�ت پ��ور ژبــاړه رټلــې او د پښــتو 
ژبــې لپــاره یــې پــه زیــان بللــې ده خــو زه وایــم چــې دغســې رټــل یــې لازم نــدي او پــه 
دې دومــره پراخــه نــړۍ کــې پښــتو ژبــه دومــره تنګــول او کلــوز ســاتل د پښــتنو نــړۍ لیــد 
محــدود ســاتي او ژبــه ســختوي. بیــا هــم یــو ژور بحــث تــه اړتیــا لــري، هیلــه ده چــې اړوند 

کـړي.[ ـپـراخ لـیـدي څانـګـوال ـبـه ـیـې ـپـرې وـ
پــارسي ژبــه پــه دې برخــه کــې دڅېړنــې وړ ده.] پــه رښــتيا هــم پارســۍ تــه د ورځــې  زيات 
کتابونــه ژباړيــږي نــو لــه همــدې املــه هــره ورځ يــې چــوکاټ تــه نــوې مانــاوې، فکرونــه 
او ويــي ور ننوځــي. پــه پښــتو کــې د پورژبــاړې ځينــې نمونــې پــه لانــدې ډول پــه ګوتــه 

ـکـولاى ـشـو:
 ) vers libre : پرانسي ،  Free verse:ازاد شعر)انګرېزي

 Vorwort :جرمنــي ، foreword: سريــزه يــا مخنــۍ خبرې )پــارسي: پيشــګفتار، انګرېــزي
)præfatio :لاتين  ،

Weltkrieg(  :جرمني ،world war :نړيواله جګړه )پارسي: جنګ جهاني، انګريزي
  )galaxias :يوناني ،via lacteal :لاتين  ،milky way :پيو لار= كهكشان ) انګريزي

نـ�ورې نمونــې: لومړنــۍ زده كــړه )پريليــمنري ايجوكېشــن يــا تعلــيمات اســاسي(، منځنــۍ 
ــه   ــه پارســۍ كــې ل ــې خــوا، پ ــه بل ــډل ايجوكېشــن(...[ ل ــيمات متوســط، مي زده كــړه )تعل
ــي  ــابه وي ــه او مش ــه ورت ــه امل ــوب ل ــم آريت ــو سره د ه ــي( ژب ــدو- اروپاي ــورو )هن ــد- ي هن
لكــه )بــرادر، مــادر، دختر...( هــم شــته خــو دا پورويــي، نــدي ]بلكــې يــوآري ويــي گڼــل 

كـيـږي.[
پــه هــره توګــه، لكــه څنګــه چــې ايــران ]پــارس[ د ډېــرو توكمونــو تګلــورى پاتــې شــوى، 
ــه  ــۍ ل ــدې پارس ــه وړان ــه اسلام ن ــو ل ــي پوركړيدي.كاب ــر وي ــې ډې ــه ي ــدې امل ــه هم ــو ل ن
ــه ظهــور وروســته  ــي پوركــړي ول؛ خــو د اسلام ل ــه وي ــو ن ــا آرامــۍ ژب ــدۍ ی ــۍ، هن يونان
پارســۍ تــه د عربــۍ ويــي ورغلــل. پــه دې وييــو کــې پــه تېــره هغــه ويــي زيــات ول، چــې 

پــارسي انډولونــه يــې نــه درلــودل.
لــه څلورمــې او پنځمــې هجــري پېــړۍ نــه تــر اوومــې هجــري پېــړۍ پــورې پارســۍ تــه د 
عربــۍ د پوروييــو لــړۍ پراخــه شــوه او پــر دينــي وييــو سربېــره ســياسي او پوهنيــز ويــي 
هــم ورننوتــل. دا كار پــه تېــره، هغــه وخــت ډېــر پــراخ شــو، چــې ]پــارسي[ ليکوالــو بــه پــر 
عربــۍ پالنــه ويــاړ كاوه. ]کــټ مــټ داســې لکــه پښــتانه ملايــان چــې اوس هــم پــر عربــۍ 

پالنــه ويــاړ او ټينــګار کــوي.[

لــه اوومــې تــر دولســمې پېــړۍ پــورې ورو- ورو پــر پارســۍ د عربــۍ اغېــز لــږ شــو او لــه 
دولســمې پېــړۍ راهيســې دا، اغېــز  ورځ پــه ورځ نــور هــم لږېــږي.

د ]پارســۍ[ لخــوا لــه ترکــي او مغــولي وييــو د پورونــې لــړۍ هــم لــه اوومــې پېــړۍ پيليــږي. 
پــه اوومــه پېــړۍ كــې د منځنــۍ اســيا د تركانــو اغېــز او وروســته د مغولانــو د بريــد لــه املــه 
پارســۍ تــه ډېــر مغــولي او تــركي  ويــي ورغلــل. هغــه ويــي چــې ]پارســۍ[ لــه تركــۍ پــور 
ــورې دوام  ــړۍ پ ــمې پې ــر لس ــړۍ ت ــې دې ل ــياسي او اداري دي، چ ــې س ــرى ي ــړي، ډې ك

كــړى دى.
لــه دولســمې پېــړۍ رادېخــوا پــه پارســۍ كــې د اروپايــي ژبــو )پرانســۍ، انګرېــزۍ، جرمنــۍ 
ــه د پوهنيــزو او ســوداګريزو  ــو يــې پورون ــه دغــو ژب ــر شــول، چــې  ل او روســۍ( ويــي ډې

اړيكــو لــه املــه شــوېده.
خــو ]پــر پارســۍ دا لغــوي[ اغېــز پــه چټكــۍ سره پــه كمېــدو دى او ورو - ورو يــې ځــاى 

پورژبــاړه نــيسي.
پــه هــر ډول، پارســۍ هــم د نــړۍ د نــورو ژونديــو ژبــو پــه څېــر، لــه بيلابېلــو ژبــو ويــي پــور 

كــړي او ورو-ورو يــې هغــه ويــي څنــډې تــه کــړي چــې اړتيــا يــې ورتــه نــده لرلــې.
د پارسي پور وييو ساري په لاندې ډول دي:

له عربۍ پور کړي ويي:
زكات، شــهيد، مســلم، مومــن، كافــر، جهــاد، منافــق، فاســد، فاســق...خبيث، آيــت، قــران، 
اقامــه، متعــه، طلاق، ازدواج، قبلــه، منــاره، اذان، شــيطان26 )كــه څــه هــم لــه آره عــربي نــه 
دى(، غســل، نــكير و منكــر، حشر و نشر، واجــب، مســتحب، حلال، حــرام، مبــارك، بركــت، 
تبريــك، عــده، صــواب، ثــواب، خطــا، جــزا، غلــط، وسوســه، كعبــه، نصيحــت، طبيعــت، 
ســاعت، نيــت، تكــبير، خير، شر، عــذاب، شــهادت، ركــوع، ســجود، سلام، صدقــه، هديــه، 
دعــا، عــرش، فــرش، قلــم، ابــد، ازل، تســبيح، قربــان، جمعــه، مرحــوم، مملكــت، رعيــت، 
ســلطان، حــرم، علــم، خطبــه، معــروف، امــر و نهــى، دفــاع، ظلــم، عدالــت، قصيــده، رضــا 

او...
له يونانۍ او رومۍ ]لاتين[ پور کړي ويي:

... ســكندر )اليكســنډر(، منجنيق)مكانيــك(، دينــار، قانــون، كانــون، تريــاك، قفــس، 

ــي  ــش او باغ ــې د سرک ــللى چ ــه ت ــې( ت ــو ژب نـۍ )د يهوديان ــۍ ژب��ې ن��ه عبراـ ه حبش ى لـ� 26  ش�ـيطان ويـ�
مان��ا ورک�ـوي “علي عبــاس جلالپوري،کاينــات اورانســان، ١٤ مــخ(. ځينــي څېړندويــان وايــي چــې 
ــه  ــور ل ــيطان تص ــو د ش ــاړه ده او يهوديان ــور ژب ــي( پ ــن )د شر خدايګوټ ــن داهريم ــتي دي ــی د زردش دا وي
اورپرستانو)زردشــتيانو( اخېســتی، چــې وروســته عيســايت او  اسلام تــه هــم لېږدېدلــی دی. دا پوهــان دا هــم  

لـود. نـه درـ بـاور ـ صـور ـ پـر تـ شـيطان ـ کـې د ـ يـو ـ پـه لومړـ نـو ـ چـې يهودياـ يـي ـ واـ

درهــم، پيالــه، لګــن، ديهيــم، اســطرلاب، فنجــان، كليــد]؟[، لنګــر، نرګــس، پســته، كبريــت، 
ــره( او ... ــيم )نق ــد، س ــرد، مرواري الماس، زم

له حبشۍ نه:
مشــكات، هــرج، مــنبر، برهــان، مصحــف، نفــاق او ...) دا ويــي  دعربــۍ لــه لارې پارســۍ 

تــه ننــوتي دي.(

له آرامۍ نه:
حج، كاهن، عاشورا، شيدا، قرمز، ناسوت، مسجد)له مزګت نه(، كليسا او ...

له تركۍ نه:
 قربــان )كمانــدان(، خاتــون، خــان، خانــم، خاقــان، بيــګ، بيګــم، اتابــك، ســنجاق، جرګــه، 

اتــاق او ...

له مغولۍ نه:
ايــل، يــيلاق، ســوقات27، غدغــن، شلاق، نوكــر، تغــار، پلــو، چلــو، قورمــه، قيمــه، قشــون، 
يــورش، چــاق، چماق، غرغــاول، قــراول، چكمــه، تســمه، چاقچــور، قنــداق، قلــدر، 

ــك او ... ــي، داداش، چ ــه، باج ــه، بقچ ــاق، يق ــچماق، قاچ قل

له هندۍ نه:
ــر، جنــګ،  ــل، ببر، نيلوف ــه، نارګي ــاره(، انب ــداره )=كت ــور، ق ــا، كاف ــا، ســفينه، ضي ــح، به صب

ــل او ... ــل، فلف ــګل، هلاه جن

]له پښتو نه: 28
ځينــي ويــي شــته چــې لــه پښــتو نــه پارســۍ تــه ورغلي، پــه تېــره افغــاني پارســۍ )دري( 

تــه، لکــه:
ــوال29،  ــکين، کوت ــه، کل ــزی، شــاغلی، ګادی، ګــدی، بوت ــون، پوهن شــبان )شــپون(، پوهنت

27   دا ويى په پښتوکې د سوغات په بڼه کاريږي، چې له آره ترکي دى.
28  دا برخــه پــه آره ليکنــه کــې نشــته ده. د دې برخــې ځينــي ويــي پــه هنــدي ژبــې پــورې تــړل کېــږي حــال 

دا ـچـې د هـنـدي او پـښـتو ـيـوآري او ـګـډه پانـګـه بـلـل ـبـه ـيـې ـبـهتره وي.
29 کــوټ: کلا او ډېــري )خــرې( تــه وايــي. “کــوت” پــه پهلــوۍ ژبــه کــې هــم موجــود و چــې د)کلا( مانــا 
يــې ورکولــه. “کوتــوال” ويــی د غزنــوي پېــر تاريخليکــوال )خواجــه ابوالفضــل محمــد بــن حــسين بيهقــي( 
پــه ) تاريــخ بيهقــي( چــې د افغانســتان  د دولتــی مطبعــې لخــوا پــه ۱۳۶۴ ل ل  کــې خپــور شــوی هــم راغلــی 
دی. د دغــه کتــاب لمنليکــوال او مصحــح )دکترعلــی اکبرفيــاض( دغــه ويــی لــه آره هنــدي بللــی دی. اوس 
هــم پــه پښــتوکې)کوټه( د خونــې room چــې د کلا اســاس ګڼــل کېــږي، تــه وايــی او کوټــوال پــه پخوانيــو 
ــې  ــم سترګ ــه دې ه ــه ل ــی دی. البت ــا کارېدل ــه مان ــاتوونکي...( پ ــس، س ــپاهي، پولي ــې د )س ــو ک ــتو متون پښ

نـه ـغـواړي.[ نـور ـچـې بـشـپړه څېړـ یـوال او ـ ـګـدود، ـسـارنوالی، ستره محکـمـه، اندـ
له روسۍ او اتريشۍ نه:

سماور، قــورى، اســتكان، نعلــبكى، درشــكه، كالســكه، صنــدلي، ميــز، ګاري، ســالن، 
جليتقــه، اســكناس، چورتكــه او...

له پرانسۍ نه:
آدرس،  آژانــس، اتومبيــل، بانــك، بليــت، پــارتى، پــارك، پــارلمان، پانســيون، پليــس، پيانــو، 
تاتــر، تــرور، تريبــون، تلفــن، تلګــراف، تلګــرام، دموكــراسى، ديپلــم، ديپــلمات، ديكتــه، 
راديــكال، ســاردين، سانســور، ســانس، ســنديكا، ســوپ، ســيفون، فئــودال، كابينــه، كتلــت، 
كلاس، كمــد، كميتــه، بودجــه، كنفرانــس، ګاز، لامــپ، مــاشين، مبــل، مود)مــد(، مــرسى، 
موزيــك، نمـره او ... ] دې وييــو کــې د ځينــو ريښــې پــه يونانــۍ او لاتين پــورې رســېږي.[

له انګريزۍ نه:
ــل،  ــاندويچ، كترى30، كوكت ــن، س ــواى، جنتلم ــرى(، ترام ــم، بترى )بط ــتوپ، اوت، تاي اس

ــوان( او... ــيلاس )لي ګ
داســې نــورې بیلګــې هــم شــته دي... ديادونــې وړ ده، چــې پــه ځينــو راوړو بېلګــو كــې د 

اړنــګ او شــك ځــاى هــم شــته دى.
پـ�ه ه��ر ص�ـورت پ�ـه پارس�ـۍكې د پــور وييــو ښــكارنده )پديــده( پــه چټكــۍ سره مــخ پــه 
لږې�ـدو ده. پ��ه دې ژب��ه ـكـې داس��ې خوځښـ�ت رامنځت�ـه ش��وى، ـچـې ـپـه خپـلـه ورو-ورو 

ــه كاره وځــي. ځانګ��ړي پــور ويــي ل
ــه املــه ويــي پــور كــړي، پــه لانــدې ډول پــه  ــه چــې پــارسي يــې ل پــاى كــې هغــه لاملون

ــداى شي: ــه کي ګوت
ــو بيــا د عربانــو او  ]پ��ر پــارس[ د ن��ورو قومون��و لكــه د ســكندر پــه وخــت كــې د يونانيان

مغولان��و س��ياسي او پوځ��ي اغې��ز )نفــوذ(؛
ــو...  ــه د عربان ــا څ ــه ن ــويانو او څ ــو، فرانس ــه انګرېزان ــو لك ــورو قومون ــارس[ د ن ــر پ ]پ

پرمختيايــي، پوهنيــز او كلتــوري اغېــز؛
]له پارس سره د نړۍ [ سوداګريز او كلتوري اړېكي؛

له پخوا نه تر اوسه ]د پارسي ژبو [ ليكوالو، اديبانو، ويندويانو ځان بايلنه او تقليد؛

نشي پټېــدای چــې )کوتــوال، کوټوالي،کوټهــا، کوټهــي، کــوټ...( پــه هنــدۍ کــې راغلي دي. د” کوټــوال/
کوټــوالي” جوړښــت د پښــتو ژبــې لــه ويــی رغاونيــز جوړښــت word forming structure  سره ډېــر زيــات 

اړخ لـګـوي. 
  kettle  ،30   کتري :  چاى جوش، بدنۍ

نويو وييو ته اړتيا خو پر خپله  ژبه لاسبرى )تسلط( نه درلودل؛
له نورو قومونو سره ]د پارسي ژبو[ ګاونډيتوب.

ــر  ــو پ ــته او د اصول ــې ش ــو ژبوك ــه ټول ــړۍ پ ــه د ن ــې پورون ــې ده، چ ا د يادون ي��و ځ��ل بيـ�
ــو پارســۍ هــم عربــۍ،  ــه ويــي پــوروي او پــور يــې ورکــوي، ن ــل ن ــه ب ــې يــو ل بنســټ ژب
ــور  ــه پ ــو ت ــورو ژب ــۍ، ]پښــتو[ او ... ن ــدۍ، چيناي ــۍ، هن ــزۍ، لاتين ، يونان پرانســۍ، انګرې

كـړى دى. ورـ

څلورم

خارګ ډبرليک

سـۍ څانـګـې د ٢٠٠٧ زېــږدي  ګـزاري ميراث فرهنـګـي« پارـ د اي��ران ي��و خبري اژاـنـس »خبـر
كال د نـ�ومبر پ��ه  دوـمـه اوون�ـۍ ك��ې  د يــو ډبرليــك د موندنــې خبر وركــړ. دغــه ډبرليــك 
د پ��ارس خلي��ج، ـخـارګ ی��ا خ�ـارک ټاپ��و ك�ـې د ـسـړك جوړونــې پــر مهــال مونــدل شــوی 
و. ډب�ـر لی��ک پ��ه میخ��ي لـیـک و؛ ویــل کیــږي چــې پــه زړه پارســۍ او پــه ۴۰۰ ق.م کــې 

کـښـل ـشـوی دی.
خ��ارګ ټاـپـو د ـپـارس خلي��ج ت�ـر ټولـ�و لرغ��ونى ځ��اى دى، چـ�ې د بوشــهر شمال لويديــز 
ــه دېــرش كيلــو مــيترۍ كــې پــروت دى.  ــو ٥٧ كيلومــيترۍ او د ريــګ بن��در پ ــه كاب ــه پ ت
ــه  ــروت دى او پ ــيتره اوږد پ ــو م ــه كيل ــو ات ــورې كاب ــه پ ــر جنوب ــه ت ــه شمال ن ــو ل دغــه ټاپ
ــه  ــو مــيترو ت ــور كيل ــه )ســوروره( برخــه شــاوخوا څل ــو پلن ــر ټول ــې ت شمالي برخــه كــې ي

رسي.
خــارګ ډبرليــك د څــوو ژبڅېړندويانــو لخــوا پــه بېلابېــل ډول لوســتل شــوى، چــې دلتــه 

يــې د دوو تنــو مهــم ټکــي )جزئيــات( وړانــدې كــوم.
لومړی - د رضا مرادي لخوا د ډبرليک لوستل:

ــې ويلي  ــو ک ــه لومړی ــادي پ ــاث اب ــرادي غي ــا م ــدوى رض ــو څېړن ــو ي ــران د زړو ژب د اي

ول،چــې خــارګ ډبرليــك شــپږ ليكــې او شــپږ كلمــې لــري. نومــوړي ډبرليــك پــه لانــدې 
ــتى: ډول لوس

ـــه/ ترې جوړيــږي. مانا يې  ـــه، َهََاَ َــ/ چــې /آَهَ اولــه كلمــه، دوه غږه/تــوري لــري: /آ، َاَ/ او /ه�
يـا )وو، ول(كـيـږي. )و( ـ

او /آ،ا/: چــې /  / /، /آ،ا/، /کُُ/، /َشَ لــري: /َسَ پنځــه غږه/تــوري  يــې  دويمــه كلمــه 
ــه زړو  ــوم دى او پ ــو ځانګړن ــږي. ده ويلي ول چــې دا کلمــه ي ــا/ كي ــا، سـاکُُـشـ سـاکـوشـ
ــا  ــه د ســکيتانو ی ــدى ليــدل شــوى. خــو دا وړ كلمــې ب ــه ن ــل چېرت ــو كــې  ب ــارسي ليکن پ
ــدې. نوـمـوړی واي��ي، چـ�ې د )- شــا( روس��تاړى د زړې پارســۍ  ســاکو31 لخ��وا كارول كې
لــه )شـ�اه( يان��ې پاچ�ـا ی��ا پادش��اه سره ت�ړاو نل��ري، ځـكـه د زړې پارس�ـۍ )ش�ـاه( ـبـه پـخـوا د 

ثـيَيَـــه( ـپـه بـڼـه لـيـكل كـېـده. )خْْـشـاَـيَ
َــ/ او /اي/؛ /هـــيـ . . . / لوســتل كېــداى شي. پــه زړو  د درېيمــې كلمــې يــوازې، دوه غــږه: /ه�
پــارسي متونــو كــې د /هـــي-/ مختــاړى يــوازې لــه هنديانــو سره داړيكــو لپــاره ليدل شــوی، 

لكــه: )هـيـــدوش( يانــې )هند(.)؟(
ــوي دي. د دې دواړو  ــتل ش / او /آ،َاَ/ لوس ــږه: /َکَ ــا غ ــوري ی ــم دوه ت ــه ه ــه كلم څلورم
ــتي.  ــدي نښ ــې ن ــل پس ــللي او يوب ــه ت ــه منځ ــم ل ــوري ه ــود ت ــې موج ــن ك ــي واټ منځن

ــته دى. ــم ش ــكل ه ــه ش ــاج ډول ــو ت ــې ي ــوا ك ــه خ / پ ــان د /َکَ همداش
 / َهَـَنَـــَمَ /، چــې ټــول يــې: /َـبَ / او /َمَ َــ/، /َنَ /، /ه� پنځمــه كلمــه څلــور تــوري یــا غــږه لــري: /َبَ

كيــږي. دا كلمــه هــم پــه لومــړي ځــل ليــدل كيــږي او مانــا يــې هــم نــده مالومــه.
/ او /آ،َاَ/: /خـــا/ لوســتل شــوي او پــاى يــې هــم مبهــم  د شــپږمې كلمــې هــم دوه غــږه: /َخَ

دى.
د ډبر ليک اړوند د رضا مرادي نورې يادونې:

پ��ه لومړي�ـو ك�ـې ښــاغلي رض��ا م�ـرادي ويلي ول، چــې ښــايي خــارګ ډبرليــك زړې پارســۍ 
ـتـه پنـځـه كلمــې ور زياتــې كــړي، ځكــه هغــه ګومــان كاو، چــې پــر دغــه ډبرليــك پنځــه 
داس��ې كلمــې تــوږل ش�ـوي، چ�ې د زړې پارســۍ پــه نــورو ډبرليكونــو كــې نــدي ترسترګــو 

. شوي
هغـ�ه ويلي ول، چــې دغــه ډبرليــك پــه شــپږو بېلابېلــو افقــي كرښــو كــې چــې ټولــې شــپږ 

كلمــې كيــږي تــوږل شــوی او تاريــخ يــې د هخامنشــيانو تــر دورې پــورې رسي.
هغ�ـه وـيـل ول، ـچـې د خـ�ارک ډبرلي�ـك لومـ�ړۍ، دوـمـه، پنځمــه او شــپږمه كلمــه لوســتل 
ــه نشي  ــه امل ــدو ل ــولېدنې اوخرابې ــې د س ــه ي ــه كلم ــه او څلورم ــو درېيم ــداى شي خ كې

31 Scythians

لوســتل كېــداى او د زړې پارســۍ د نــورو ډبرليکونــو پــه تــوپير، هــره كلمــه پــه ځانګــړې 
ليكــه كــې پــه بــې پامــۍ او چټكــۍ سره تــوږل شــوېده.

ــه  ــك پ ــې د ډبرلي ــري، چ ــم ل ــكلونه ه ــه ش ــاج ډول ــه درې ت ــې دا کتيب ــه ويلي ول،چ هغ
منــځ او د درېيمــې او څلورمــې ليكــې پــه پيــل كــې پــه ملاســت ډول كښــل شــوي او دغــه 
ش��كلونه د ساســاني پاچاهانــو تاجونــو تــه ورتــه دي. خــو پــر دې سربېــره  ښــاغلي مــرادي 
ټينــګار كــړى، چــې د نومــوړي ډبرليــك اصليــت دې هــم وڅېــړل شي، ځكــه ځينــي غير 
ــه  ــر ډبرليــك انســان شــكمنوي. همدغســې نومــوړي يادون عــادي ټكي هــم شــته چــې پ
كــړې وه، چــې لوســتنه يــې وروســتۍ نــده او نــورو څېړندويانــو تــه دې هــم وړانــدې شي.
هېــره دې نــه وي،چــې ښــاغلي مــرادي دغــه جزيــات د هغــو انځورونــو لــه مخــې وركــړي، 

چــې د ســيمې د خلكــو لخــوا، وراســتول شــوي ول.
دویم، د بشاش لخوا د ډبرليك لوستل:

خ��ارګ ډبرليــك د ايــران د )لرغونتوکــو د څېړنــې مركــز )ARCI( يــوه څېړنــدوى رســول 
ــوپير ويلي ول، چــې  ــه ت ــرادي پ ــم ځــل ولوســتل شــو. بشــاش د م ــه دوي بشــاش لخــوا پ
ــه دې ډول  ــه پنځــه ليكــو كــې ليــكل شــوى. نومــوړي هــره ليكــه پ د خــارګ ډبرليــك پ

ــتې ده: لوس
َـه ha( لوســتې او )و، شــو( يــا )ول،  لومــړۍ ليكــه كــې يــوه كلمــه ده. بشــاش دغــه كلمــه )ه�
ــه  ــده. هغــه د دې كلمــې ريښــه )ah( ګڼلــې چــې د)ول، شــول...( پ ــا كړې شــول( يــې مان

َـه  ha( يانــې )و، وو يــا شــو( كيــږي. مانــا ده او تېرمهــال يــې )ه�
دويمـه ليكــه كــې دوه كلمــې دي. يــوه يــې )ســاآنه= sa a na ( ده، چــې د زړې پارســۍ 
پــه پخوانيــو متونــو كــې نشــته. دا كلمــه د للمــې ځمكــې32 پــه مانــا ده. د دې كلمــې دويمـه 

برخه )اي()؟( ده، چې مانايې )ښه، خوشحاله، هوسا(كيږي.
 )vaz=( لــه )َوَزva zah ( لوســتې ده. )وزهva zah ha ma =درېيمــه ليكــه يــې )وزه هه مــه

فعــل ن��ه اخېسـ�تل ش�وې بـ�ولي چ��ې )وړل، وړانـ�دې ك��ول، وېس��تل(]؟[ مان��اوې لري.
او دويمـه كلمــه )mai(، )زمــا( او )مــې( مانــا لــري او ټولــه جملــه )زمــا وړانــدې كــول، زمــا 

كـوي. راوېســتل )اوبــه(=my offer, my flow( ماـنـا ـ
څلورمــه ليكــه )بهانامــا= bahanama( لــولي. لومــړۍ برخــه )بهانــا( د شــخص نــوم بــولي 

او دويمـه برخــه )مــا=ma( ي��ې د )م��ې( او، )زمــا( پــه مانــا اخلي.
)xa=ښــاغلى بشــاش وايــي، چــې پــه وروســتنۍ يانــې پنځمــه ليكــه كــې يــوه كلمــه د )خــا

پــه مانــا ده، چــې څــا، كوهــي)wells،quells( تــه وايي.

ــه  ــا کوهــي ل ــا كــوي )للمــه ځمكــه مــې )د( بهان ــك داســې مان ــول ډبرلي ــاى كــې ټ ــه پ پ
ــوه......( ــاده( ش ــه، اب ــحاله )ښ ــتلو )سره( خوش ــو( راوېس )اوب

The not irrigated land was (became) happy (with) my bringing out 
(water)... Bahna ma wells)

د ډبرليك اړوند د بشاش نورې يادونې:
ــادۍ  ــيمې د اب ــې س ــې د دغ ــوم دى، چ ــم  ن ــا ياحاك ــز پاچ ــيمه ي ــوم س ــا33 د ك ــاًً بهان غالب

اوكرنيزې ودې لپاره به يې امركړى وي.
دغــه ليــك پريــوه کــږه و کيڼــه )ناهمــواره( تيګــه، چــې x ۸۵ ۱۱۶ ســانتي مــيتره پراخــه ده 

او لــه خپــل اصلي ځــاى نــه رابېلــه شــوې؛ كښــل شــويدى.
د ډبرليــك تاريــخ د هخامنشــيانو وروســتنۍ دورې تــه رســيږي او د هخامنشــيانو د منظمــو 
ــر مرجــاني تيګــه تــوږل  ــه پنځــه ليكــو كــې، پ ــه غيرعــادي بڼــه پ ــه تــوپير پ ــو پ ډبرليكون
شــويدى. لومړنــۍ درې ليكــې يــې لــه وروســتيو دوه ليكــو څخــه اتــه ســانتي مــيتره لېــرې 

دي او د لومړنـيـو ليـكـو ـپـه ـتـوپير نامنظـمـې لـيـكل ـشـويدي.
د ډبرليــك ځينــي تــوري پــه ډېــره ښــه توګــه تــوږل شــوي. د متن پــه منــځ كــې دوه شــكلونه 
هــم تــر سترګــو كيــږي، چــې يــو يــې د درېيمــې ليكــې پــه پيــل كــې د درې ګوټيــز تــاج پــه 
ډول دى او بــل يــې يــوه كرښــه ده، چــې د درېيمــې او څلورمــې ليكــې ترمنــځ كــږه وکيڼــه 

ده، كښــل شــوېده. ډبرليــك پــه څــو بېلابېلــو ســبكونو تــوږل شــويدى.
ــړي،  ــې ك ــم يادون ــو ه ــو او ژبڅېړندويان ــورو لرغونپوهان ــه اړه ن ــك پ ــان د ډبرلي همداش
پــه دې لړكــې دايــران د بوشــهر يوتــن لرغونپــوه علي اكبر سرفــراز وايــي، چــې نومــوړى 
ډبرليــك پــر دغــه ټاپــو بانــدې لومــړى مرجــاني ډبرليــك دى. نومــوړي ويلي،كېــداى شي 

ــه راوتلى وي. ــو ن ــه اوب ــدې ل ــه وړان ــو پنځــه لــس زره كال د خــارك ټاپ
زړه پــارسي هغــه ژبــه ده چــې دونيــم زره کالــه د مخــه د ايــران پــه پــارس کــې ويــل کيــده 
او د هخامــنشي پاچاهانــو دربــاري ژبــه وه، خــو د دې ژبــې کــوم کتــاب اوس نــدى پاتــه، 
يــوازې د ايــران او مصر پــر ځينــو غــرو بانــدې د دې ژبــې يــو څــو ډبرليکونــه پــه ميخــي 
ليــک پاتــه دي چــې ټــول ٤٠٠ لفظونــه کېــږي. )صلاحــي، د کوشــاني دورې د ژبوڅېړنــه، 
٥٤ مــخ( د هخامنشــيانو د پېــر ډېــر مهــم ډبــر ليــک )بېســتون( دى، چــې د علامــه عبدالحى 

حبيـبـي د څېړـنـې ـلـه مـخـې ځيـنـي کلـمـې ـيـې ـلـه پـښـتو کلـمـو سره ـيـوآرې دي.
ــر  ــرې داســې کلمــې ت ــه شــان ډی ــر لیــک کــې هــم د بېســتون ډبرلیــک پ ــه خــارګ ډب پ
سترګــو کیــږي چــې پښــتو تــه ډېــرې نــژدې دي. زمــا د دې لیــک هــدف یــوازې دا دی 

چــې د پښــتو  تاریخــي ژبپوهنــې، تاریخپوهانــو او ژبڅیړندویانــو پــام خــارګ ډبرلیــک تــه 
ــه پښــتو ژبــې، د پښــتنو  ــر لیــک او ټاپــو اړیکــه ل واړوم، چــې مالومــه کــړي د خــارګ ډب
نیکونــو لــه واکمنــۍ سره شــته او کنــه. ځکــه زمــوږ ګاونډیــو قومونــو د مړیــو مــال پــه ډول 
د پښــتنو تاریــخ، ویاړونــه، ژبــه، کلتــور هــر څــه پــه ځــان پــورې تــړلي او هغــه څــه چــې 
ــړۍ  ــورې تــپلي دي او هــان اوس هــم دا ل ــه پښــتو او پښــتنو پ ــې پ ــد راغلي هغــه ی ــې ب ی

ــه ده. روان
ــه اړه  ــۍ پ ــو د واکمن ــتنو نیکون ــې د پښ ــو ک ــارګ ټاپ ــې او خ ــک د ژب ــارګ ډبرلی زه د خ
اخــري خبره نشــم کــوای خــو ځينــي ټکــي بــه هرومــرو یــاد کــړم. هغــه دا چــې د خــارګ 
ډبرلیــک دواړو پوهانــو  لــه لوســتنې څخــه دا واضــح ښــکاري چــې پښــتو تــه نــژدې کلمــې 
ـــه/ د )و، وو، ول، شــول، ســول( پــه مانــا چــې پــه اویســتايي ژبــه  پکــې شــته دي، لکــه: )َهَ
ــا،  ــه کلمــه )mai(، )زم ــا موجــوده ده. بل ــه مان ــدل اوشــول پ هـۀ ah  د ول، کې ک��ې ـهـم  اـ
َــ(  مــې( پــه مانــا پــه پښــتو کــې دا اوس هــم پــه همدغســې مانــاو ژونــدۍ ده. همــدا راز )ه�
د )هــه، خــه، ښــه، شــه ( پــه مانــاو لــه امــکان نــه لېــرې نــه ښــکاري.  همدغســې) کا، خــا( 

لـودای شي. ښـت درـ د ) ـڅـا او کوـهـي( ـلـه ماـنـاو سره تړـ
ــا  ــی ښــکاري. ســکیتیان ی ــه ســاک سره تړل ــې ل ــا( چــې د پښــتو ژب ــه کلمــه )سـاکـوشـ بل
ســاکان، چــې پــه وروســتیو څيړنــو کــې پښــتانه تــر ډیــره بریــده د همدغــو خلکــو لــه اصلــه 
ګڼــل کیــږي. د پښــتنو پــه ټبرونوکــې د )ســاک( پــه نامــه يــو ټبر شــته، چــې د افغانســتان 
ــاد شــوي دي.  ــو لخــوا )ســهاک، ضحــاک، اژدهــاک،...( هــم ی ــو مهمــو تاريخوال د ځين
همداشــان پــه پښــتو کــې د)ســکه( پــه نامــه يــو ويــی هــم شــته دی.)زیــار، پښــتو او پښــتانه 
د ژبپوهنــې پــه رڼــا کــې( ســکه، هغــه خپلــوان )ورور، خــور....( تــه ويــل کيــږي چــې يــو 

چاـتـه ډـېـر ـنـژدې وي  ـيـا ـلـه ـيـو پلار – ـمـوره زېږـېـدلي وي.
د دې ډبــر لیــک د ژبــې پــه اړه لا هــم د ایــراني پوهانــو تــر منــځ ټولمنلــی نظــر موجــود 
ــو هیلــه ده چــې د خــارګ ډبرلیــک او خــارګ ټاپــو تاریــخ پــه اړه پښــتانه  شــوی نــدی ن
څانګــوال هــم هــر اړخیــزه څيړنــه وکــړي او ځــان پــوه کــړي، چــې ایــا دا ډبــر لیــک خــو 

بــه د پښــتنو پــه نیکونــو پــورې اړه نلــري؟ )پــاى(

پنځم

ولې يوويشت؟

كــه مــو پــام شــوى وي، کلــه چــې مــوږ پــه پښــتوكې لــه لســو نــه پورتــه شــمېر كــوو او دوه 
رقمــي عــدد وايــو نــو لومــړى يويــز عــدد يــادوو او  ورپســې لســيز.34 دا كار تــر نهــه نــوي 
پ��ورې ك�ـوو، خــو كلــه چــې شــمېر لــه نهــه نــوي پورتــه كېــږي او درې رقمــي عــدد وايــو نو 
بيــا دا لار پرېــږدو او اول لــوى عــدد يــادوو او ورپســې كوچنــى، لكــه يوســل و يــو، يــوزر و 
ي�ـو ...پ��ر همــدې لار چــې كلــه لــه لســو نــه تــر شــلو پــورې حســاب وايــو، نــو لــه » لــس « 
نــه وړانــدې يــو، دوه...ږدو او شــمېر تــه تــر نولــس  پــورې دوام وركــوو او ورپســې » شــل 
« وايــو. خــو چــې لــه شــلو نــه تــر دېرشــو پــورې حســاب كــوو، نــو د شــل پــر ځــاى لــه 
“ويشــت” نــه وړانــدې يــو، دوه....عــدد ډېــروو او ترنهــه ويشــت پــورې يــې » يوويشــت، 

دوه ويشــت،...« وايــو.
ــو  ــه د ي ــته هماغ ــوي وروس ــا، ن ــا، اتي ــپېته، اوي ــوس، ش ــت، پنځ ــرش، څلوېښ ــه دې ــو ل خ
ــو  ــا...، ي ــو اتي ــا...، ي ــو اوي ــپېته ...، ي ــو ش ــوس...، ي ــو پنځ ــت...، ي ــو څلويښ ــرش...، ي دې

ــو. ــاب واي ــورې حس ــوي پ ــه ن ــر نه ــو او ت ــوي... لار نيس ن

34 د سنســکريت ژبــې شــمېرنه هــم د پښــتو پــه شــان کيــږي. لومــړى يــې يويــز عــدد ياديــږي او ورپســې 
لســيز. خــو پــه پارســۍ کــې دا کار لــه لســو نــه تــر ترشــلو پــورې کيــږي او لــه شــلونه هاخــوا تــه تــر نهــه نــوي 
پــورې لومــړى لســيز ياديــږي او ورپســې يويــز لکــه )يــازده، دوازده،...، بيســت ويــک، سي ويک....نــود و 
يــک(. د يادونــې ده چــې پــه سنســکريت ژبــه کــې ځينــې مهــال د ) يــو کم\يــو نــه( اصــطلاح هــم کاريــږي، 

ـچـې دا ـپـه پـښـتو ـکـې ـهـم ـشـته، لـکـه: ـيـو ـکـم ـسـل، ـيـو ـکـم پنـځـوس ...

ځينــو وګــړو تــه پوښــتنه پيداکيــږي، چــې ولــې لــه شــلو نــه تــر نهــه ويشــت پــورې دغــه 
ــه وايــو؟ ــه نيــول كيــږي او ولــې د ”ويشــت” پرځــاى ) يــو شــل (، ) دوه شــل (... ن لار ن

د بــې دودۍ داســتونزه زياترينــه هغــو تــه پېښــيږي چــې نــوې، نــوې يــې پښــتو زده كــړې يــا 
يــې زده كــوي. مونــږ بــه دلتــه همــدې پوښــتنې تــه ځــواب ولټــوو چــې ولــې  يــو ويشــت، 
دوه ويشــت...وايو او يــو شــل.. دو شـــــل راتــه نــــــاسم ښــکاري؟ نــــــــو اړينــه ده چــې 

“-ويشــت” پــه ځينــو ژبــو کــې وڅېــړو.
“-ويشــت” ګــړ )مورفيــم( یــا لنــډه ګړنــۍ بڼــه”- ويــش” پــه اويســتايي ژبــه كــې د 
ــا وركــوي. همدغســې  ــواک ډول راغلى او د شــل مان ــه خپل ــه پ ــه بڼ ”ويســتي” vîsaiti پ
ــه بڼــه شــته دى، چــې يــوازې  ــه )پارســۍ(كې د ”بيســت” پ ــه ترلــې ژب دا ويــى د پښــتو پ
ل��ه پښ�ـتو ويي”ويشــت” سره دوه غږون��ه /و، ش/  تــوپير لــري، چــې داســې غږيــز تــوپير د 
پښ�تو او پـ�ارسي ويي��و ت�ـر من��ځ پ�ـه ډې�ـرو ك�ـې لـيـدل كيـ�ږي. د ـسـاري پ��ه ډول پښ��تو / و/ او 
پارسي / ب/ د غږيز توپير په برخــــــه كـــــې “ بار-ورى، ورښــت- بـــارش، بــــرادر- ورور، 
ب��رف- واوره...” او د پښ��تو/ ش/ او پ��ارسي / س/ د بدلــون پــه برخــه كــې “است-شــته،...” 
س��اري ښ�ـه لاس��وند كي��داى شي. د يادون��ې وړ ده، چ��ې د / س/ او / ش/ غږونــو، يــو پــر 

بــل بدلــون او تــوپير پــه سنســکريت کــې هــم شــته دى.
د ســاري پــه ډول پــه سنســکريت کــې لــس د “dasa” او “dasha” پــه بڼــو ليــکل شــوى 

دى.
ويــي   35”vimsati, vinsht, vinshati“ تــه  شــلو  كــې  سنســکريت  پــه  همدغســې 
کارېــدلي. د دې ويــي لومــړۍ  برخــه “ويــم يــا ويــن” هــم د دې لــړۍ يــوه کــړۍ برېښــي.
همــداراز”- ويشــت” تــه نــژدې يــو څــه پــه پنجابۍكــې د ”وي” پــه بڼــه شــته چــې ښــايي 

لــه سنســکريت نــه ورغلي وي او د شــل پــه مانــا كاريــږي.

نــــچــــوړ:
ــې”-  ــه ی ــۍ بڼ ــډه ګړن ــا لن ې پښ��تو ك��ې “- ويش�ـت”  ی ــو خبرو پايل��ه دا راوځــي چـ� د ټول
وي��ش” ه��م ش�ـلو ت�ـه واـيـي، ـچـې د ـپـارسي “ بيســت” یــا لنــډې ګړنــۍ بڼــې “بيــس” او 
ــه “vimsati, vinsht vinshati” او د  ــکريت ل ــتي”، د سنس ــه “ويس ــې ل ــتايي ژب د اويس

ــري. ــه ل ــډه ريښ ــوآرى/cognate  دى او ګ ــه “وي” سره ي ــۍ ل پنجاب

catvarim� ٤٠ تــه، trimsati ٣٠ تــه ، vimsati ٢٠ تــه ،dasha dash, dasa , 33 سنســکريت کــې١٠ تــه
sati، ٥٠ تــه pancasat، ٦٠ تــه sasti ، ٧٠ تــه sapti، ٨٠ تــه asiti، ٩٠ تــه navati، ١٠٠ تــه satam يــا
.dictionary.www.ــي ــم واي ــګvinshat, vinshati, dvidasha ه ــلوته دvimsati ترڅن ــي. ش sata واي

com.tamilcube )اکټوبــر٢٠١٢ ز(

داســـــــ�ــې ښــــ�ـ�كاري چې پـــ��ه منځنــــ�ـ�ۍ پښتو كـــــې به “-ويشت”هم يو خپلواك 
ويــى و او د اوســني “شــل” پرځــاى بــه كارېــد، چــې د وخــت پــه تېرېــدو سره يــې ځــاى 

“شــل” نيولــی دی.
ــه كاريــږي خــو ريښــه يــې د ) يوويشــت/یوویش، دوه  دا ويــی  اوس پــه خپلــواك ډول ن
ويشــت، درويشــت، څلرويشــت، پنځــه ويشــت، شــپږ ويشــت، اووه ويشــت، اتــه ويشــت، 

نهــه ويشــت( پــه تړنګونــو ) تركيبونــو ( کــې لا هــم ژونــدۍ ده.
ــو  ــان د ځين ــه ش ــن36( پ ــكارندې ) درځ ــي ښ ــه د اروپاي ــې لك ــه ك ــتو ژب ــل” پښ ــو ”ش خ
ــره والي/ quantity د مې�ـچ )ان�ـدزې( واح��د دى. لكــه څنګــه چــې اوس د  توکــو د څوم
نــړۍ پــه كچــه دولســو تــه )درځــن( وايــي، همدغســې پښــتانه شــل توکــي ) شــله ( ګڼــي. 
ــې  ــه ي ــرې دي او ژب ــه لې ــد څخ ــاري ژون ــه ښ ــتانه ل ــې پښ ــې چ ــو ك ــو ځاي ــم هغ اوس ه
ســوچه ده ) دوه شــلې، درې شــلې... نولــس شــلې( دود دي چــې دوه شــلې څلویښــتو تــه، 
درې شــلې شــپيتو تــه... نولــس شــلې یوســل و اتیــاو تــه وايــي. هيلــه ده چــې نــوره څېړنــه 

بــه يــې هــم وشي.

dou�“ ويــی د زړې پرانســۍ لــه ”dozen” ځـن د ١٢ يــو ډول، شــيانو ټولگــې تــه وايــي. انګريــزۍ د 3٣  درـ
zaine” نــه اخېســتی دی. ډوزايــن پــه پرانســۍ کــې د دولــس شــيانو ټولګــې تــه وايــي. پرانســۍ پــه خپــل وار 
دا ويــى  د رومــي امپراتــورۍ د ژبــې ) لاتين ( لــه » دوديســمduodecim « څخــه چــې لــه » دوه duo + لــس
 ، » quinzaine «څخ��ه مركب��ه ده، پوركــړى دى. پــه پرانســۍ كــې د پنځلســو شــيانو ټولګــې تــه »  decem
د شــلو شــيانو ټولګــې تــه» vingtaine « اود ســلو شــيانو ټولګــې تــه “centaine”وايــي.” ايټايمـو اونلايــن 

- ۲۰۱۲ ز”
ويــل کېــږي چــې د درځــن تصــور د عــراق لــه  ســومريانو څخــه اخېســتل شــوى دى.” علي عبــاس 

” جلالــپوري 

شپږم

وردګ او وردګي ګړدود

ميدان وردګ د ولايت په توګه:
ميــدان وردګ ولايــت د افغانســتان پــه مركــزي ســيمه كــې پــروت دى. ختيــز تــه يــې كابــل 

ګـر او لويديــز تــه يــې باميان-غــزني ولايتونــه پراتــه دي. –پــروان، جن��وب ختي��ز ت��ه ي�ـې لوـ
دې ولايــت تــه د ظاهرشــاه پــه واکپېــر ١٩٦٤ زي��ږدي كال کــې د ولايــت درجــه ورکــړل 
پـه  دغ�ـه كال ک��ې بادغي�ـس، بــغلان، بامــيان، غــورات )غــور(، قلات )زابــل(،  ــشوه. ـ
ــمنګان او  ــا، س ــروز، روزګان، پكتي ــر، نيم ــغمان، لوګ ــړ(،  ل كاپيس��ا، كن��دوز، كونړونه)کون

ــدل.37  ــه وګرځې ــم ولايتون ــيمې ه ــان س تالق
ــه  ــان پ ــدداود خ خـو د سردار محم نـۍ پلازمېن��ه ک�ـوټ اشرو وه؛ ـ يـدان وردګ��و لومړـ د مـ
ــوم  ــت ن ــې د دې ولاي اکل ش��وه. اول ک ښـار د پلاز، مېن��ه وټـ� دان ـ ــې ي��ې ميـ� واکپې��ر ک
يـ�وازې “وردګ” و؛ خ�ـو د ډاكترنجيــب الـلـه د واكمن�ـۍ ل�ـه پــای تــه رســولو سره يــې نــوم 

ــو. پ��ه )مي��دان وردګ( واړول ش
د ميــدان وردګ ولايــت د نامــۀ پــه اړه اوس هــم د وردګــو او ميــدان د ځينــو خلکــو ترمنــځ 

37 Statoids, Provinces of Afghanistan. 

اختلافــات شــته دي. ځينــې وردګ وايــي، چــې د ولايــت نــوم دې د پخــوا پــه څېــر يــوازې 
وردګ وي خــو ميدانيــان ټينګاركــوي، چــې ولايــت تــه دې )ميــدان وردګ( وويــل شي. 
دا نــوم اوس ډېــر مشــهور شــويدى. پــر دې سربېــره ځينــې وردګ بيــا د)ميــدان وردګ( پــر 

ځــاى )وردګ ميــدان( تړنــګ غــوره بــولي او پــر دې نامــه ټينــګار كــوي.
د يادونــې وړ ده، پــه هغــو ټولــو اثــارو كــې چــې لــه۱۹۹۲ زېــږدي كال نــه وړانــدې ليــكل 
ــاره  ــيمو لپ ــدان( او )وردګ( د جلا، جلا س ــې )مي ــو ك ــه هغ ــه( پ ــو پرت ــه ځين ــوي )ل ش
كارېــدلي دي. خوكلــه چــې )وردګ( كلمــه يــوازې راغلــې نــو اطلاق يــې پــر ټــول )ميــدان 

وردګ( ولايــت شــوى دى.
پــه ســياسي- جغرافيــوي لحــاظ ميــدان وردګ ولايــت، ډېــر ارزښــت لــري. د كابــل لويديزه 

دروازه ده او د افغانســتان د څــو مهمــو ولايتونــو پــه لاره كــې پــروت دى.
د مي�ـدان وردګ ولاي�ـت پراختي�ـا )۹۰۲۳( كيلــو مــيتره مربــع اټــکل شــوی او د ســمندر لــه 

مــخ نــه )۲۲۲۵( مــيتره لــوړ پــروت دى.
ميــدان وردګ د خېلونــو او توكمونــو لــه مخــې پــه درو ســيمو )وردګ، ميــدان او بهســود( 
وېشــل كيــږي، چــې كومــه رســمي بڼــه نلــري. پــه رســمي ډول لــه مركــز پرتــه اتــه ولســوالۍ 
ــه )دايميرداد(  ــيداباد او جلګ ــو، س ــک، جغت ــې چ ــيمه ك ــه س ــو پ ــري )١٣٩١(. د وردګ ل

ولســوالۍ راځــي.
پــه جغتــو ولســوالۍ کــې د )جغتــو( پــه نامــۀ يــو غــر هــم  شــته، چــې ښــايي لــه همــدې 
املــه ولســوالۍ )جغتــو( بلــل شــوې وي. د پــام وړ ده، چــې د جغتــو پــه نامــۀ يــوه ولســوالۍ 
پــه غــزني کــې هــم شــته ده. همداشــان د منځنــۍ اســيا پــه قرغزســتان هېــواد کــې هــم د 
جغتــو پــه نامــه يــو غــر شــته دى. کيــدون لــري چــې پــه تاريخــي لحــاظ د دواړو ترمنــځ 

څــه تــړاو شــته وي.)؟(
ــه  ــې ولســوالۍ ده. دې ولســوالۍ ت ــه لوېدل ــه پام ــه او د چارواكــو ل ــرې پرت ــوه لې جلګــه ي

يـي. پـارسي ژبي )دايميرداد( واـ هـزاره ګان او ـ ـ
د ميدان په سيمه كې )ميدان ښار، نرخ، جلرېز( ولسوالۍ راځي.

پــه بهســودو كــې دوه ولســوالۍ پرتــې دي. يــوې تــه يــې اول بهســود وايــي، دا ولســوالۍ 
د ولايــت لويديــز تــه پرتــه ده، بلــې تــه يــې مركــزي بهســود وايــي او ځينــي خلــک يــې 

دويــم بهســود هــم بــولي.
د )بهســود( پــه نامــه پــه ننګرهــار كــې هــم يــوه ولســوالۍ شــته ده. پــه پېښــور كــې د چــراټ 
پرســړك، د پبــو سټېشــن او جلــوزو ترمنــځ هــم يــوې ســيمې تــه )ډاګ بهســود( ويــل کيږي.

وردګ د پښتني ټبر په توګه:
ــډوي.  ــيدانو ورګ ــه س ــه پ ــو دوى ځانون ــږي؛ خ ــل کې ــتانه ګڼ ــي پښ ــه آره کرلاڼ وردګ ل
ځينــي وردګ، منــګل او ځــدارڼ وايــي چــې دوى پــه خپلــو كــې وروڼــه دي او د كورنــۍ 
ــوۍ د دې ولسي  ــو او وردګ��و د خپل و، ځدراڼ ــل ش��وي دي. د منګلـ� ــخړې ل�ـه امل��ه بې ش
روايــت پخلــی د منګلــو، ځدراڼــو او وردګــو د ګړدودونــو لــه پرتليــزې څېړنــې هــم کيــږي.
ــه هغــه  “د کرلاڼي��و پښ��تنو د زې��ږون آر ټاـټـوبى د ســليمان غ��ره، د برمــل غــر دى، چــې ل

ــر اوســنۍ ســيمه مېشــت شــويدي.”38  ځايــه وروســته خــواره شــوي او پ
ځينــي وردګ پــه کونــړ، هــرات، هیلمنــد، زابــل، غــزني، بلــخ، ننګرهــار، بــغلان، کنــدوز، 

غــور )پــوزه ليــچ( ... کــې هــم اوسي.
پــه کونــړ کــې د وردګــو د اســتوګنې ځايونــه، ګوريــګا، ګانشــال ... دي. ګانشــاليان وايــي 

چــې دوى لــه وردګــو دغلتــه تــللي او پــه خټــه مايــار دي.
همداشــان ځينــي وردګ پــه ديــر، دانګام...کــې هــم اوسي. ځينــو وردګــو پــه ګوريــګا کــې 
ــه پيســو اخېســتي او اوس  ــې پ ــې ي ــادې ک��ړي، ځين پـه خپ��ل ورتــګ شــاړې ځمک�ـې اب ـ

دغلتــه خپلــې ځمکــې لــري.
ــې د  ــري، چ ــوکلى ل ــه ي ــې ځانت ــوالۍ ک ــل ولس ــه انجي ــت وردګ پ ــې مېش ــرات ک ــه ه پ
کـزي( ولـسـواليو  وردګاـنـو محـلـه ـيـې ـبـولي. د هیلمـنـد؛  وردګ ـپـه )ـنـادعلي( او )ـنـاوه بارـ

ــې اوسي. ک
ځيـنـي وردګ د پاکس��تان  دپنجـ�اب ايالــت د پين��ډۍ په)چــچ( او)نټــو( ولســواليو)ضلعو(

کې هــم اوسي.
ځين��و وردـګـو پـ�ه بدخـشـان، فاريــاب، بــغلان او کابــل کــې خپلــه ژبــه لــه لاســه ورکــړې او 

ـپـارسي ژبي ـشـويدي. 
پــه ولسي روايتونــو کــې وردګ پــه درو خېلونــو: نــوري، ميرخېــل او مايــار وېشــل کيــږي 
او وايــي چــې يــو خېــل د قلــم، بــل د مشرۍ او بــل خېــل د تــورې او جنــګ خلــک دي.
دې فولکلــوري روايــت تــه چــې ګــورې د زردشــت د وخــت آريايــي وګړنيــز جوړښــت 
ور پــه يادیــږي او لــه هغــو سره يــې اړيکــو تــه پــام اوړي. ځکــه “زردشــت د زردشــتیت يــا 
اورپرس�ـتۍ د ديــن  بنســټوال هــم درې زامــن درلــودل، چــې لومــړى يــې د موبدانــو مشر، 
دويــم يــې د بزګرانــو مشر او درېيــم يــې د جنګياليــو مشر و. د زردشــت پــه امــت کــې هــم 

دغــه درې ډلــې خلــک: روحــاني، بزګــران او جنګــي موجــود ول.”39

38  عبدالطيف ياد طالبي، ”پښتني قبيلې”
39  علامه عبدالحى حبيبي،” دپخواني تمدن درې دورې”

ــاوخوا ١٨٠٠  ــه ش ــان پ ــه آرياي ــتان ت ــې هندوس ــه، چ ــدې کل ــته وړان ــه زردش ــان ل همداش
مخزيــږدي کلونــو کــې ننوتــل او ځايــي خلــک )دراوړيــان( يــې پســې واخېســتل او دوى 
يــې پرځــاى مېشــت شــول؛ نــو لــه خپلــو آريايــي فکرونــو او باورونــو سره ســم يــې وګــړي 
پــه درو ډلــو: برهمــن= برمــن ) دعــزت خاونــدان يــا روحانيــان(، کشتريــان )جنګياليــان( 
او شــودر = ســوډر40)احمق يــا ښــکته طبقــه( ووېشــل. هــان، تــر اوســه پــه هندوســتان کــې  
دغ��ه طبقـ�اتي نظ��ام دوام ـلـري. همدغـسـې د آريايــي مخينــې )ســابقې( لــه املــه پــه پښــتنو 

ک��ې ه�ـم د دغــه طبقــاتي نظــام نښــې نښــانې پاتــې دي.

وردګي ګړدود:

e/ /ول�ـري، ن�ـو پ�ـه زې�ـر /a/ ــى ــږ زورک ــړی غ ــي لوم ــه د وي ــې، ك ړدود ك ــه وردګ�ـي ګـ� پ
ــدې: ــه لان ــږي. لک بدلې

ظريف خېل = ظېريف خېل
شړشم = شېړشم

لري = لېري
سړي = سېړي
بدي = بېدي 

غوړي = غېړي
وردګ = وېردګ

وردګـ�ي ګ��ړدود ک��ې ك�ـه د وي��ي پـ�ه منـ�ځ ک��ې کــوم /ا/ راشي، ن�ـو لك�ـه د وزيــري ګــړدود 
غونــدې پــه /و/ بدلېــږي، لکــه لانــدې:

کار = کور
پاس = پوس
ولاړ =  ولوړ

ابا = ابو
کابل = کوبل

پلار = پلور
کال = کول

وردګ /ځ/ په/ څ/ اړوي، لکه لاندې:

40  پــه غــزني او لويــه پکتيــا کــې اوس هــم د ســوډر ويــى کاريــږي، وايــي:) خوشــې ســوډر دى.= خوشــې 
احمق\لوچــک دى.(

ورځې=  ورڅې 
ځای = څای

ځه = څه
په ځينو ځايو کې /ی/ غورځوي لکه، لاندې:

دوی = دو

هغوی = هغو
د ويي وروستنۍ ښځينه /ه/ په /و/ اړوي، لکه:

به = بو
ته = تو

که = کو
په ځينو وييو کې سپک /و/ په /ې/ بدلېږي، لکه:

پورې = پېرې

وردګي ګړدود او پښتو سوچه وييونه:
يـو  وچه پښ��تو وي��ي اورې��دل کي��ږي. د دې ويـ وردګ��ي ګ��ړدود ک��ې ډې��ر پخ��واني او سـ�
ــې ورک  ــر ي ــدي نشي ښــايي چــې ډې ــن دي. کــه خون ول او خون��دي ک��ول ډې��ر اړي ټولـ�
شي او دا لوي�ـه ژبنــۍ شــتمني مــو لــه لاســه ووځــي. دا ويــي پــه نــورو ګړدودونــو پــه تېــره 
ــو  ــو ي ــږي. د وردګــي ګــړدود د ويي ــدل کي ــو... کــې هــم اورې ــو، احمدزي ــو، ځدراڼ منګل

څــو ســاري دا دي:
پرېودل: وهل ټکول )ګل خان يې په پنځه تنو ښه وپرېوده.(

پارو: راشپېل
مکی: پاستی، ګرده نرۍ ډوډۍ

لاسۍ: نان کنکه، دستۍ
پونډه )بلګړ: پنډه(: چم

ــاى  سـا« پرځ يـص = كميـ يـي »قمـ ې د لاتين وـ ره ب��ه ښ��ه وي، چـ� يـس، څومـ� خـت: کمـ ـ
ــم   ــې ه ــو ک ــم خېل ــه ابراهی ــغمان پ خـت« كارولى. د ل خـوږ ويى»ـ دى او ـ م��و خپ�ـل ژونـ�
ــان  ــي. همداش ــه واي ــو ت ــاوې د واده جام ــې د ن ــږي چ ــې« کاری ــړی »خت ــت« ډیرګ د »خ
ــو کــې هــم کاریــږي لکــه پــه دې  ــورو پښــتنو ټبرون ــا پــه ځینــو ن ــه مان »ختــې« د جامــو پ

ــرې وباســم!« ــه ت ــې ب کنځــا کــې »کــه ســم نشــو، خت
جېرګه: هديره

کــړک: وړه څانګــه. لــه دې څومــره ښــه ښــکاري چــې د كړكۍ41ريښــه پــه كــړك كــې پټــه 
ده.

کــړه کۍ)بلګــړ يــې: ګــړه کــۍ، د خــړه کــۍ پــه وزن(، چنــګک، هغــه الــه ده چــې د ونــې 
څانګــې پــه پرېکېــږي.

ګونۍ)دبنۍ په وزن(: بوجۍ، توړه
ايره: ږيره

سروېـږدى:42بالښت
بــوده )د څارويــو د شــمېر د واحــد پــه توګــه(: سره )څــو بــوده مــال لــرې = څــو سره مــال 

لــرې؟(43 
وځه:44د سړي يا ښځې ګېډى.

ګوانده:45د خره ورى. 
کڼاخ: كارغۀ، کارګه. 
کيشکره: کيکره، تيتره

زى: زوى
ترانه: تناره

اروېدل: اورېدل )په وردګي ګړدودکې اوړون metathese هم دپام وړ دى.(
همداشــان پــه دې ګــړدود کــې نــور ډېرخــواږه غونډونــه46 ، ګړنــې47 ، څرګندنــې48 او متلونــه 

شــته چــې خونــدي کــول يــې اړيــن برېښــي.
لكه:

- )تورې ترپې( د )هلې ځلې( په مانا
- )ور پــه دروازه( د door to door(( پــه مانــا )البتــه دا مــې پــه ميــدان ښــار کــې اورېــدلى 

دی.(
41 window
42 احمــدزي او ځينــې نــور هــم ورتــه سروېــږدى وايي.پــه احمدزيــو کوچيــو کــې سروېــږدى کېښــوول، د 
دليــل راوړلــو او د ژغورنــې د لارموندنــې پــه مجــازي مانــا هــم کاريــږي، لکــه )هغــه خــو دې وواژه اوس بــه 

ځانتــه څــه سروېــږدى ږدې؟(
ــه  ــد پ ــمېر واح ــزو د ش ــږو او ب ــه کاروي. او د مې ــه توګ ــد پ ــمېر د واح ــانو د ش ــوده( د اوښ ــدزي )ب 43 احم

ــري.( ــزې ل ــس غــوږه ب ــډى ل ــري؟ ځون ــږې ل ــو څــو غــوږه مې توګه)غــوږ( کاروي، لکــه )خال
44 په ځدراڼو، منګلو، احمدزيوکې يې “ وځ، وځکى...” بلګړونه هم شته دي. 
45  احمدزي ورته )ګوينده( وايي. دا ويى د منګلو، ځدراڼو ترمنځ هم دود دى.

46 phrases
47 Idioms
48 expressions

- غــوړ پــه غــوړو تويــږي، کــورت دې خــاورې وخــوري. )متــل- دا مــې هــم پــه ميــدان 
ښــار کــې اورېــدلى دی.(

- چې سوى هڼم، نو هغه لوى هڼم. 
-کېړ به وښوري خو کرهېړ به ونه ښوري. 

ــه ده او  ــې پټ ــړدود ک ــي ګ ــه وردګ ــه پ ــر اوس ــې لات ــته چ ــتمني ش ــۍ ش ــوره ژبن ــې ن داس
ــې  ــه ي ــه ب ــه مرګ ــې او ل ــه ي ــړي ب ــوي؛ څې ــې ټول ــه ي ــه ب ــې کل ــاري، چ ــو لارې څ د پوهان

ــاى( ــوري. )پ ژغ

اخځونه:
	1 ياد طالبي، عبداللطيف. )۱۳۸۵(. پښتني قبيلې. دانش خپرندويه ټولنه، پېښور..
	2 کاکاخېــل، ظفــر. )۲۰۰۹(. پښــتانه د تاريــخ پــه رڼــا کــې. يونيورســټي بــک ايجنســۍ، .

. پېښور
	3 ــه. . ــل ټوکون ــا بی ــې، بی ــل مقال ــته(. ش ــی. )۱۳۸۶ او وروس ــه عبدالح ــي، علام حبیب

ــار.  ــه، کنده ــه ټولن ــاد خپرندوی ــه رش علام
	4 صمیــم، محمــد اصــف. ) ۱۵ جنــوری ۲۰۱۵(. شــال د پښــتنو آرمېشــتون. دعــوت .

مېډیــا. پــر ۱ فــرورۍ ۲۰۰۶ لــه لادې لارې وکتــل شــو:
 /https://dawatmedia24.com 

5.	 Statoids. (n.d.). Administrative divisions of countries: Provinc-
es of Afghanistan Retrieved February 1, 2006, from http://www.
statoids.com/uaf.html

اووم

شنيځ – د پښتو يو زوړ ويى دی

ــې  ــوزه ک ــه دې ح ــوزه ده. پ ــوه ح ــوالۍ ي ــيداباد ولس ــت د س ــدان وردګ ولاي ش��نيځ د مي
ټـ�ول پـښـتانه اوسي. داســې ښــکاري چــې دا ســيمه د غزنويانــو پــه واكپېــر کــې هــم ابــاده 
وه او پيــاوړي عــالم لکــه خواجــه اسماعيــل شــنيزي، چــې دافغــاني پارســۍ لــوى شــاعر 

)حکيــم ســنايي( اســتاد و، هــم پکــې ژونــد کاو.
ــړي ول.  ــل دواړه زده ك ــم او عم ــه عل ــنيزي څخ ــل ش ــه اسماعي ــنايي د خواج ــم س “حكي
ــي علومــو اســتاد نومــوړى خواجــه و... خواجــه  ــم د ظاهــري او باطن ــه د حكي ــه ژب ــه بل پ
ــل كــې د  ــه پي ــړۍ پ ــاى او د شــپږمې هجــري پې ــه پ ــړۍ پ ــل دپنځمــې هجــري پې اسماعي
ــرې علمــي او  ــه ت ــو او شــاګردانو ب ــه مندان ــوى عــالم اوعــارف و، چــې علاق ــو ل ــواد ي هې

ــې.”49 ــتفاضې كول ــتفادې او اس ــاني اس عرف
حكيــم ســنايي، د محمــد اسماعيــل شــنيزي پــر شــاګردولۍ ويــاړل او خپــل هــر څــه يــې د 
نوـمـوړي ـلـه بركـتـه بـلـل. ـشـنيزى د ـغـزني د ـلـوى حكـيـم ـپـه دـېـوان ـكـې ـپـه ـيـو اووه بيتـيـز 

غــزل كــې پــه ډېــر درنښــت يــاد شــوى دى:50
علم و عمل خواجه اسماعيل شنيزى

ما را ز نه چيزى برسانيد به چيزى

49  ارینزی، احسان الله. “دغزني دلوى عارف حكيم سنايي د استاد خواجه اسماعيل شنيزي مزار”.

50  ارینزی، احسان الله. “دغزني دلوى عارف حكيم سنايي د استاد خواجه اسماعيل شنيزي مزار”.

ما كبك درى بوده گريزنده زكبكى
او كرده دل ما چو دل باز گريزى

در كارگه و بارگه حكم و فنا يافت
جان و دل  از دواسماعيل عزيزى

دين تازه شد از صدق اسماعيل پيمبر
جان تازه شد از دين اسماعيل شنيزى

چونان كه سنايي را او قدر شناسد
اى بخت بدو گوى تو با بخت قوى زى

ښــايي چــې د غزنويانــو پــه واکپېــر کــې د شــنيځ ســيمه پراخــه وه او ډېــرو کليــو چــې اوس 
د شــنيځ برخــه نــه ګڼــل کيــږي هــم پــه دې ســيمه پــورې اړه درلــوده.

ــزي، چــې  ــه ارين يـدان وردګ ولايــت اوســېدونکي ليکــوال او څېړونکــي احســان الل د مـ
ــه اړه ليکلي”شــنيز دره  ــه کــړې، د شــنيځ پ ــې څېړن ــه اړه ي ــل شــنيزي پ د خواجــه اسماعي
ــوب(،  ــيا( )جن ــيا)هفت اس ــځ(، وتس ــګاوند)شمال ختي ــا س ــجاوند ي ــځ(، س د خروار)ختي
انخ��ي) لويدي��ځ(، جغت��و )جن��وب لويدـيـځ( او ـسـيداباد) شمال( تــر منــځ موقعيــت لــري 
ــي،  ــل، چهارده ــلطان خې ــډوكي، س ــړي، ډن ــاب دي: اوت ــې حس ــه ك ــدې كلي پ او دا لان
پټــان خېــل، باغــك، حســن خېــل، يوســف خېــل، خواجــه ګان، لــړم، اكــه خېــل، ښــادي 
خېــل، خواجــه پاچاخېــل، پتنــك، ســالار، بهادرخېــل، ســدوخېل، بــرات خېــل، تــره خېــل، 
تــودې چينــې، كــمكى ودره) ابــدره( ستره ودره، سيرك، سركــول، بلنــكاش او ځينــې نــور 

چــې ټــول پــه اداري تشــكيل كــې دســيدابادپه ولســوالۍ پــورې تــړلي دي.”51
ــرې ايښــوول شــوى  ــوم برېښــي چــې د پښــتنو لخــوا پ ــو ســوچه پښــتو ځانګــړ ن شــنيځ ي
ښ��کاري. ځيـنـي خل��ک، چ�ې پښ��تانه د افغانس��تان د ي��و لــوى ټبر پــه توګــه نشي  زغــملاى 
وايــي چــې د ميــدان وردګ، غــزني، غــور او پخــواني غرجســتان ســيمې لــه آره د پښــتنو نــه 
دي او پښــتانه دغلتــه وروســته تــللي دي، خــو دا خبره د دغــو ځايــو ځينــي نومونــه چــې لــه 
آره پښــتو دي، ردوي. پــه دې نومونــو کــې يــو هــم )شــنيځ( دى، چــې بــې لــه اړنګ-بړنګــه 

پښــتو دى او ســيمه کــې يــې پښــتانه اوســېدلي او اوسي.
دا نــوم لــه دوو ګړونــو )مورفيمونــو( څخــه جــوړ شــوى دى. اول ګــړ يــې”شين” د)ســبز، 
ــا وركــوي.”شين”  ــا او ”-يــځ” روســتاړى دى، چــې د )ځــاى( مان تــازه، سمســور( پــه مان
يــا اوړېدلــې بڼــه “شــني” د پښــتو پــه ډېــرو تړنګونــو )ترکيبونو(کــې راغلــې چــې وروســته 

بــه يــې بشــپړه يادونــه وشي.

51  ارینزی، احسان الله. “دغزني دلوى عارف حكيم سنايي د استاد خواجه اسماعيل شنيزي مزار”.



45

او”-يــځ” روســتاړى د پښــتو پــه پخوانيــو شــعرونو کــې د روســتاړي پــه بڼــه پــه )ختيــځ، 
لويديــځ او دريــځ( وييــو کــې تــر مونــږ رارســېدلى او بلګــړ )الومورفيــم( يــې پــه )منــځ، 

ږمنــځ، ګهيځ...(کــې هــم شــته دى.

د ”_يــځ” روســتاړي پــه اړه ځينــي ژبڅېړندويــان وايــي، چــې دا لــه ځانــه جــوړ شــوی او يا 
هــم ټکــر ويــى دى، خــو دا خبره ځکــه ردېــداى شي چــې هــان د کابــل پــه هوتخېلوکــې 
مــې د يــو ملګــري لــه خولــې د ځــاى نــژدې بلګــړ او لنــډون د /-ځ/ پــه وينــګ اورېــدلى 

دى.52 
دې هوتــک ملګــري لــه مــا سره پــه خبرو کــې وويــل “ زمــوږ پــه مابينــځ کــې بــه دا خبرې 
نــه وي.” مطلــب يــې دا و چــې زمــوږ پــه منــځ کــې د داســې خبرو اړتيــا نشــته ده. مابينــځ د 

مـنـځ اصلي بـڼـه او ـلـه “ـمـابين + ـځـاى = ـځـى” څـخـه ـجـوړ ـشـوی وـيـی ـښـکاري.
ــا)شين ځــاى( دى. دا ســيمه  ــو پــه همــدې بنســټ ويلاى شــو چــې د”شــنيځ”لغوي مان ن
ډېــره تــر و تــازه او سمســوره ده او ښــايي لــه  همــدې املــه ورتــه )شــنيځ( ويــل شــوى وي.

په پښتوكې د”شين” ويى ډېر کارېدلى، چې يو څو نمونې يې دا دي:
لومړی: د “شين” له ريښې رامنځته شوي، پښتو ځاى او ټبر نومونه:

ــژدې  ــه ن ــت( ت ــې )ارزان قيم ــا مېن ــاه باب ــه او احمدش ــي پل ــل څرخ ــيمه د کاب ــينه: دا س ش
ــه ده. پرت

شينکى: په کونړ او تګاو کې يو، يو ځاى پر دې نامه شته دى.
شــينواري: دا د ننګرهــار ولايــت يــوه ولســوالۍ ده چــې د پښــتنو يــو لــوى ټبر )شــينواري( 

پكــې اوسي.

ــه کــوسين سره نــژدې څــو غونــډۍ شــته  ــا پــه ســيد کــرم ولســوال کــې ل شــينکى: د پکتي
دي، چــې يوګــړى )مفــرد( يــې شــينکى او ډېرګړى)جمــع( يــې شــينکي بلــل کيــږي. ويــل 

کيــږي چــې دغــه غونــډۍ پخــوا ډېــرې شــنې او سمســورې وې.53 
شــينکوړک: دا د کونــړ د شــيګل ولســوالۍ د يــو کلي نــوم دی. دا د پښــتو ژبــې د دوو سترو 
ليکوالــو او سياســتوالو )بهاالديــن مجــروح او ســيد شــمس الديــن مجــروح( پلرنــی ټاټوبــی 
دی. د یادونــې وړ ده چــې )- شــینګ-( مورفیــم پــه پشــه يــي ژبــه کــې هــم مونــدل کیــږي 
لکــه پــه الیشــنګ، کــې چــې د لــغمان ولایــت یــوه ولســوالي ده. ماتــه مالومــه نشــوه چــې 

ــې  ــې م ــه خول ــوي، ل ــد ک ــې ژون ــو ک ــه هوتخېل ــل پ ــې د کاب ــک، چ ــرحمان هوت ــيف ال ــاغلي س 52  د ښ
ــه رســنیو کــې د  ــې مــې هــم پ ــه خول ــدان جنرال رازق ل اورېــدلي دی. همداشــان د کندهــار د امنیــې قومان

لـی دی. نـګ اوریدـ نـځ( ویـ )مابیـ
53  دا مالومات راته ښاغلي مجاهدالله خان چې د سيد کرم د کوسين  اوسېدونکى دى، راکړي دي.  

ـشـینکوړک ـکـې )ـشـین ـیـا ـشـینګ( پـښـتو دی ـکـه پـشـه ـیـي. 
ــم  ــې ه ــي ک ــه دې وي کـې پرت��ه ده. پ ګار دره ـ ــه الينـ� ــغمان پ ــينګارى:54دا س�ـيمه د ل ش
ــي  ــره( وي ــې د )غ ــګ ک ــه دې تړن ــې پ ــږي چ ــې مالومي ــکاري. داس ــه  ښ د )شين( ريښ
پخوانــۍ بڼــه “ګيري giri”55 هــم پټــه وي. پــه دې جوړښــت پــه پښــتو کــې د )شين سري، 

شـته دي. نـه ـ غـي...( تړنګوـ ګـي، شين ټاـ شين ستـر
شــينکي کنــډو: د پکتيــا او لوګــر ولايتونــو د ازرې او ځاځيــو ترمنــځ يــو کنــډو دى. د دې 

ځــاى خــاوره د نــورې ســيمې پرتلــه شــنه ده.56
شــنه کلا: د لوګــر لــه )برکــي راجــان( نــه جنــوب خــوا تــه د اخونخېلــو او شــمه زار تــر منــځ 

يــوه ســيمه ده، چــې د شــنې کلا پــه نامــه ياديــږي.57
دویم: د “شين”له ريښې رامنځته شوي، ځيني عام ويي:

ــه dragon fly وايــي،  ــزۍ کــې ورت ــه انګرې ــو ډول مــچ )حشره( دى، چــې پ شــينوارى: ي
ځينــي پښــتانه يــې سلايــي هــم بــولي. دا پــر شــنو بوټــو ډېــر کېنــي او زياتــره يــې شين رنګ 

لــري چــې لــه همــدې وجــې ورتــه شــينوارى ويــل كيــږي.
شينلى )بلګړيې: شنېلى(: شنه او تازه واښه

شنه: تازه واښه )دوی خپلو څارويو ته شنه وركوي.(
شنوالۍ: د ښونه )زيتون( د ونې دانې

whooping cough ،شنه ټوخله: توره ټوخله، يو ډول ټوخى دى
شنه خړه: ګهيځ وختي )ادم خان په شنه خړه له كوره ووت.(

rainbow ،شنه زرغونه: د بوډۍ ټال
شنه غاړه: شنه ټوخله 

شنه لوخړه: شين لوګى، ګڼ لوګى
شــنې: د خنجــك د ونــې غــوړې دانــې چــې چيچل)خوړل(كيــږي هــم او تېــل هــم ورنــه 

اېس��تل كيږي)مت�ـل: شــنې پــه پټــه نــه چيچــل كيــږي.(

ــو  ــوو کتابون ــېدونکى او د څ ــګار درې اوس ــې د الين ــازي چ ــاغلي داوود ني ــه ښ ــه رات ــينګاري يادون 54 د ش
يـازي اوـسـېږي. تـره نـ پـه دې ـسـيمه ـکـې زياـ لیـکـوال دی، ـکـړې ده. ـ

55  ګيري giri سنســکريت کــې غــره ته وايــي. www.dictionary.tamilcube.com (2011 ز( قاموســونه.
کام ه�ـم )ګاره( کلـمـه د لــوی کاڼــي a large rock پ�ـه مان�ـا او د کاڼي�ـزې ځمک�ـې   rocky groundپــه مانــاو 

ده. راخېستې 
56  د ښــاغلي حکيــم خــان کوچــي لــه خولــې - نومــوړی احمــدزی پښــتون دی، چــې د چاپیریــال ســاتنې 
ــه یــوه ټولګــه کــې  ــد مســایل یــې پ ــه او پښــتونولۍ اړون ــه ادره کــې یــې کار کاوه او د پښــتنو ډیــر دودون پ

ــډ کــړي ول. راغون
57  د ښاغلي حکيم خان کوچي له خولې 

شين توتي: مشهوره مرغۍ چې ځيني وګړي يې د خبرو لپاره هم ساتي.
شين ټاغ )شين ټغ، شين ټغى(: يو ډول مارغه دى.  

شين جاوى: هغه بوټى چې مړاوى شوى وي.
شين خوټى: يو ډول مارغه دى.

شين خوركه: يوډول شين رنګى كربوړى دى، څرمښكۍ 
شين زمرى: زړور، دلاور، تكړه

شين سترګى: شينو
شين سرى: هغه څوك چې سر يې نوى نوى خرېيلى وي.

شينشوبى: سارايي ويلنى، سلات
شين غزى: د غزۀ )ونې( يو ډول دى.

شين سرې: يو ډول هيلۍ ده.
شين غاړى: يو ډول مرغۍ ده. 

شين غولانځه: دګډو- بزو يو ډول ناروغي ده چې تي يې پكې درد كوي)ظفراللغات(. 
شين كوړم: د اوبو ډنډ چې شين ښكاري.

شين كوژى: يو ډول مرغۍ ده.
شين ګلى: يو ډول بوټى دى چې په يونانۍ درملنه كې ترې ګټه اخېستل كيږي.

شــينكى: سمســور، تــازه لكــه دې ټپــه كــې چــې وايي:)خــال بــه د يــار لــه وينــو كېــږدم— 
چــې شــينكي بــاغ كــې ګل ګلاب وشرموينــه.(

شــينكى: لــه پخــې خټــې جــوړه شــوې كاســه چــې رنګيــږي، اوس يــې کارول لــږ شــوي 
او انتيــك ګڼــل كيــږي.

شينګى: ديدو، هغه آس چې د سپرلۍ له كاره وغورځي  او بار په نه وړل كيږي.
شينى: يو ډول دانه چې پر پښو او لاسو راخېژي او ډېر درد کوي.

شينوبى: شنې اوبه، نرۍ شوملې)شړومبې(58 
شينو: شين سترګى هلك.

شينوګۍ: شنې سترګې نجلۍ

نــــچوړ:
ــې د  ــوالۍ ي�ـوه ح��وزه ده، چ ــاد ولس سـيد اب يـت د ـ ش�ـنيځ د اوس��ني مي��دان وردګ ولاـ
ــي  ــې د “شين” وي ــه ک ــتو ژب ــه پښ ــري. پ ــت ل ــځ موقعي ــزني ترمن ــوالۍ او غ ــيداباد ولس س
ډېــر کارېدنــګ، د شــنيځ اېټيمولوجيکــي جوړښــت او د ســيمې چاپېرچــل تــه پــه کتــو سره 

58   د لغمان  ابراهيم خېل يې )شوړنګې اوبه( بولي.

دا ويـ�ى پ��ه دې ډول )شين + ځــاى = شــني + ځــى = شــني + يــځ ( شــنيځ کيــږي، چــې 
ــاد ځــاى کيــږي. ــا يــې سمســور او اب ــۍ ) مجــازي( مان ګړن

نـن څـخـه ـشـاوخوا زر  لـه ـ پـه بـڼـه ـ نـوم ـ ش��نيځ د پښ�ـتو ي��و ـسـوچه وـيـى دى، ـچـې د ځايـ
کالــه وړانــدې، د غزنويانــو پــه واکپېــر کــې هــم دود و او د دې ســيمې يــو عــالم او عــارف 
)اسماعيــل شــنيزي( چــې د )حكيــم ســنايي( اســتاد و، د دويــم نــوم پــه توګــه کارولى دى.
لــه شــنيځ سره د پښــتو هغــه درې ويــي) لويديــځ، ختيــځ، دريــځ( چــې د )-يځ(روســتاړى 
پكــې د ځــاى پــه مانــا راغلى، څلــور كيــږي. ) البتــه لــه ګهيــځ، ږمنــځ، مابینــځ... نــه پرتــه( 

)؟( 
پــه پښــتو او پښــتو نخــوا کــې ډېــر داســې ځــاى نومونــه او نــور ويــي شــته چــې د”شين” 

ريښــه لــري.
همداشان شين )زرغون( په پښتوكې د تازه او سمسور په مجازي مانا هم كاريږي.

هيله ده چې نوره څېړنه به يې هم وشي.

اتم

آس او متلونه

آس پـ�ه درس��ته ن��ړۍ ك��ې د شرافــت، ښــكلا او تېــزۍ لــه املــه پېژنــدوى دى. د هــر ديــن 
ــۍ  ــېګڼې او نېكمرغ ــي، د بري��ا وس��يله، د ښ او مذه��ب لاروي��ان ي��ې پ��اک او مب��ارك ګڼ

پــال يــې بــولي.
پ��ه هغ��و ټول��و پخواني��و اثــارو ك�ـې چ�ـې تراوس��ه ي��ې څ��رك لګـېـدلى د طاق��ت، چټكتيــا او 

تبرك نـښـه او نـښـان ګـڼـل ـشـوى دى.
آس پــه لومــړي ځــل د تــور ســمندرګي پــه شمالي وښــياڼو كــې، پــه بــل عبــارت د 
ــو  ــو كــې، چــې د آريايان يوكرايــن او يوكرايــن تــه څېرمــه ځمكــو پــه ســويلي ورشــو ګان
ــيدو(،  ــې د پيو)ش ــږدي )۴۰۰۰-ق م( ك ــور زره مخزې ــه څل ــږي، پ ــل كې ــوبى بل ــى ټاټ اولن

ــوی دى. ــل ش ــوى او پال ــورنى ش ــر ك ــه خاط ــتكي پ ــې او پوس غوښ
آس د څلــورو )۴( كلــو پــه منــګ )عمــر( بالــغ بلــل كېــږي. د مينــدوارۍ )حمــل( مــوده 
يــې يولــس مېاشــتې وي، خــو كلــه ناكلــه لــه لــس )۱۰( مياشــتو نيولــې تــر دولــس )۱۲( 
مياشــتو وخــت هــم نــيسي. د آس عمــر عمومــاًً د شــل )۲۰( او پنځــه ويشــت )۲۵( كلــو 
ترمنــځ وي. پــه ټولــه دنياكــې دوه ســوه ډولــه يــا ذاتــه اســونه شــته دي. يــو آس چــې پــوخ 
عمــر تــه رســېدلى وي او زر )۱۰۰۰( پونډه)۴۵۳كيلــو ګرامــه( وزن ولــري؛ پــه بــدن كــې 
ــر  ــري، مګ ــتۍ ل ــوړې پوښ ــس )۱۸( ج ــونه اتل ــر آس ــري. ډې ــه ل ــه وين ــم ګېلن ــس ني ديارل
عــربي او هغــو اســونو چــې د هنــدي آريايانــو پــه ســپېځلي كتــاب ريګويــدا )۱۸۰۰ق م( 

كــې يــې يادونــه شــوې؛ اووه لــس )۱۷( جــوړې پوښــتۍ درلــودې. د زياتــو اســونو لكــۍ 
لــه اتلــس )۱۸( مــورو59 څخــه جــوړې وي، خــو د عــربي اســونو لكــۍ لــه شــپاړس )۱۶( 

مــورو څخــه جــوړې دي.
ــه  ــو پ ــډو حيوانات ــز وي، سترګــې يــې د وچــې د غون ــر تې ــد ) نظــر( ډې د آس د سترګــو لي
پرتل�ـه غټــې دي او ـپـه ي��وه وخ�ت، پرتــه ل��ه ش��انه، نــور ـټـول، ښ�ـي، كيــڼ او مخامــخ لــوري 

لیــدلای شي.
ــه لارې ســا اخلي. د  آس د انســان او ځينــو نــورو حيواناتــو، پــه تــوپير يــوازې د پــوزې ل
منــډې پــر مهــال، پــه يــوه دقيقــه كــې، پنځلــس )۱۵( ګېلنــه او همداســې)عام( تــګ پــه 

ــه برخــه اكســيجن اخلي. ــوه ګيلــن څلورم دوران د ي
ــه  ــدى آس پ ــر ګړن ــرش )۳۵( وارې الوځــي. »يوډې ــوه دقيقــه كــې پنځــه دې ــه ي ــې پ زړه ي

ــن وهلاى شي.« ــره ( واټ ــو مټ ــه )۷۲ كيل ــت )۴۵( ميل ــه څلوېښ ــې پنځ ــاعت ك يوس
ــې  ــژدې پات ــه انســان سره ن ــو راهيســې ل ــه شــپږ زره  )۶۰۰۰( كل لكــه څرنګــه چــې آس ل
ش��وی، ن�ـو ل��ه انس�ـان سره ـيـې د ژوندانــه پـ�ه ه��ر ډګ��ر: جن�ـګ- ـجـدل، ســفر، لېــږد، يــوه، 
توخــم شــيندنه او نــورو څانګــو كــې مرســتې كــړې دي. پــه خپــل زور، چټكــۍ او ښــكلا 
يــې ډېــر درنښــت )عــزت( او نــوم )شــهرت ( مونــدلى، هــان د خدايګوټــي )ديوتــا( مقــام 
يــې خپــل کــړى او ډيــر مهــال د يونانيانــو او ځينــو نــورو قومونــو معبــود پاتــې شــوی دى.
ــر اســاطير60،  ــز ښــندلى؛  ډې ــر اغي ــه ډې ــده( او ژب و، ګروه�ـه )عقي ــه خيالاتـ� ان پ آس د انسـ�
ــتعارې66، د  ــه65، اس ــات64 ، وييون ــا اصطلاح ــې ي ــې63، څرګندن ــه62، ګړن ــې61، متلون انګېرن
ځايونــو ا و انســانانو نومون��ه د، دۀ د ش��تون  او انس��ان سره د نــژدې پاتېــدو لــه كبلــه منځتــه 
راغلي، چ��ې پ��ه لټولــو او شربل��و سره ي��ې ډې��رې تاريـخـي رښ��تينې )حقايــق( ســپينېدای او 

سـېرېداى شي. برـ
ــه چــې د آس پــه اړه ويــل شــوي اويــا هــم آس  دې ليکنــه كــې د ګوتــو پــه شــمېر متلون
پكــې پــه څــه ناڅــه ډول يــاد شــوى، لــه پښــتو او ځينــو نــورو ژ بــو څخــه راغونــډ شــوي 

اوتاســو تــه وړانــدې کېــږي.

59 Vertebrae
60 Myths
61 Superstitions
62 Proverbs
63 Idioms
64 Expressions
65 Words
66 Similes



52

آس او پښتو متلونه: 

ــو  نـد متلون لـه مبالغ��ې خــالي وي، ـچـې و واي��و ت��ر اوس��ه چ��ې ليک��وال د آس اړوـ دا ب��ه ـ
ــې  ــه ک ــه ژب ــه بل ــته، پ ــې ش ــتو ک ــه پښ ــد پ ــې د آس اړون ــه چ ــره متلون ــړى، څوم ــون ک لټ
ليکــوال نــدي ليــدلي. دا خبره روښــانوي چــې آس د پښــتنو ډېــر پخــوانى ملګــرى دی او 

ــی هــم وي. ــی کــړی او پالل ــو آس کورن ــس نيکون ښــايي چ�ـې د پښــتون ول
	1 آس چې شڼېږي، د مېخ په زورشڼېږي..
	2 آس د مېــوږي پــه زور ټوپونــه وهــي. د لومــړي او دويــم متــل پنجــابي انــډول: مېښــه .

د مېــوږي لــه وجــې زورونــه وهــي.
	3 آسپه د اوربشو په زور آسپه ده..
	4 آس چې خوار وي، نو بې واګو شي..
	5 آسپه خپلې اوربشې پخپله زياتوي..
	6 آس چې خدای خواروي؛ نو يابو يې كي..
	7 آس چې له خره سره وتړې، د خرو خوى زده كوي..
	8 د زلمي/ پېغلې ساتنه د آس ساتنه ده..
	9 آس چې ټكنى دى ميدان لنډى دى..

.	10 آس يې هغو له وركه، چې د تانګ د تړلو يې نه و.
.	11 ــه  ــږي.) لســم او يولســم متلون ــې پوهي ــو ي ــګ تړل ــه تان ــه وركــه، چــې پ ــو ت آس هغ

ــري.( ــې ل ــه  بڼ ــم امري ــه او يولس ــم بياني ــندي، لس ــب ښ ــانې مطل يوش
.	12 د جنګ په وخت كې آسونه، نه څربيږي/ ذين كيږي.
.	13 خر په ذين  آس كيداى نشي.
.	14 آس دې له بله، لښته دې له ځنكله، چې نن يې نه ځغلوې؛ نو لا كله؟
.	15 آس پردى، سور پرې ميرى.
.	16 آس به دركم خو سپرېږې، به پرې نه!
.	17 آس لره په/ تر لاس لره!
.	18 اسم )آس هم( غواړې او په لسم) لس هم( غواړې.  
.	19 زوړ يــار ذيــن كــړى آس دى. دا متــل پــه پارســۍ كــې هــم پــه دې شــكل دى: يــار 

قديــم آســب ذيــن كــرده اســت.
.	20 خوله چې اموخته شي، آس ندى چې قيزه شي.
.	21 اخور يې جوړكه، ويلې آس به خداى راكي.
.	22 چا په كلي كې نه پريښود، ويلې آس مې د ملك /خان كره وتړئ! 

.	23 آسونو نالونه وهل چونگښو هم پښې جګې/پورته كړې.
.	24 آس يې په خر باركه، خر يې پې مرداركه! 
.	25 آسان يې په سوو ګټي مېړونه يې په خولو ګټي.
.	26 د آس لغته آس زغمي.
.	27 د آســپې كــره چــې د زرو، روپــو بچــى وشي نــو غــوږ هــم نــه رپــوي او كــه پــه چرګــه 

كــې د دوه، روپــو هګــۍ وشي نــو بلورونــه ماتــوي.
.	28 ښپه دې پاس وي، كه په خره وي كه په آس وي.
.	29 آس چې تګى شي، شپېلك نه غواړي.
.	30 د آس شاته مه تېرېږه او د ماړه/امر مخې ته.
.	31 لكه د ټانګې آس، بلې خوا نه ګورې.) متل ؟(
.	32 چې په تمه د سورو شي، هغه پاتې په ميرو شي.
.	33 خر په ذين نه آس كيږي./ خر په ذين آس كېداى نه شي. 
.	34 چې د تارو يې قيزه وي- د اغۀ )هغۀ( آس به څه مزه وي؟
.	35 آس هم تاوان او نس هم تاوان.
.	36 پردى آس خپل خره سره برابروي.)متل؟(
.	37 د آس قيزه چاته مه ورکوه.
.	38 د آس لغته آس زغمي. 
.	39 آس ششني )شڼېږي(، خر رايي غاترې نورې بلا وايي.
.	40 يو په ښځه مه نازېږه، يو په وسله او يو په آس.
.	41 آس اسان دى، سنج يې ګران دى.
.	42 آس به اوبو له بوځې، خو چې اوبه نه څښي نو څه به يې كړې؟
.	43 آس پردى سور پرې كمالى/ ميرى.
.	44 آس په خپل قابو ترپيږي.
.	45 آس توبره په كار زياتوي.
.	46 آس چې په ميدان ورځي، نو د سواره په زور ورځي.
.	47 آس چې خداى خواروي، نوم يې يابو كړي. 
.	48 آس دبله، غمچينه د ځنګله، چې دى يې نه ځغلوي نو به يې څوك ځغلوي.
.	49 آس د خرو په ډله خر شي.
.	50 آس د سواره كوناټي پېژني.
.	51 آس د موږي په زور ترپكې وهي.

.	52 آس دى خو د خر نه پاس دى.
.	53 آس دې وي، په لس دې وي.
.	54 آس ښه دى كه متروكه، لعنت شه په دواړه توكه!
.	55 آس كه د وښو سره ياري وكړي، نو خوري به څه؟
.	56 آس نه راكوز، په خره سور!
.	57 آس نه راكوز شه، آس زما دى.
.	58 وزيری آس، ځانته خپله دانه زياتوي.
.	59 آس او خر په يو اخور اوبه څښي.
.	60 آس ورکول د ښځې ورکول دي. 

آس د نورو ژبو په متلونو کې:
آس تــه كــه اضــافي پــروړه ورنكــړل شي نــه غټيــږي اوكــه ســړى د پرلپســې معــاش سربېــره 

نــوره ګټــه ونلــري، نــو نــه شــتمنېږي. )چينــي متــل(
Old horse does not learn how to walk.

ژباړه: زوړ آس د تګ چل نه زده كوي.)پرتګالي(
پښتو انډول: کونډې ته د غو... چل مه ورښئ. 

One does not examine the teeth of a gift horse.
ژباړه: د سوغاتي آس غاښونه څوك نه ګوري. )پرتګالي، يوناني، انګرېزي...(

The best horse needs breaking and the aptest child needs teaching.
ژباړه: ډير ښه آس ماتول غواړي او ډير تېز ماشوم پوهول)انګريزي(

پښتو انډول: انسان ته خبره او خره ته كوتك.
دجنګي آس، سېرلي67 او پاچا مخې ته مه تېرېږئ.)تورات(

پښتو انډول: دآس شاته مه تېرېږه او د ماړه /امر مخې ته.
يادښت: د تورات ډېر متلونه له پښتو هغو سره، سرخوري.

آس ت��ه قمچين�ـه )چاب��ك(، خــره تــه قيــزه اوســوډر)احمق( تــه ګېــډه كــې چــاړه پــكارده.
)تورات(

ــه  ــواو څخ لـو خ سـړي ل�ـه ټوـ ه ش��انه او د ـ ــه، د آس لـ� ــېلي )He-goat( ل�ـه مخ��ې ن دچ
ډارېــږه.)روسي(

The world would not make a race –horse of a donkey.
he-goat : 67 سېرلى

ژباړه: ټوله دنيا به له خره نه دځغاستې آس جوړ نکړای شي. )ايرلينډي(
پښتوانډول: تور خر په سابون نه سپينېږي.

 بل انډول: خر په ذين نه آس كيږي.
A horse hired never tired.

ژباړه: پور كړى آس نه ستړى كېږي. )سكاټلينډي( 
پښتو انډول: پردى خر په شا قوي دى.

The horse-shoe that clatters wants a nail.
دآس نال چې كړنګيږي، نومېخ غواړي.)انګريزي(

ګوړا ګرا ايک تماشه، سوار ګرا تو دو تماشے )اردو(
)که آس وغورځېد نو يوه ننداره او که آسوار وغورځېد نودوه نندارې.(

اعلم بفرسانها )عربي(
ژبــاړه: آس خپــل خاونــد ښــه پېــژني.)دا متــل د هغــه چــا پــه اړه ويــل كيــږي، چــې خلــك 

يــې شــتمن بــولي، خــو شــتمن نــه وي.(

الخيل ميامين.)عربي(
ژباړه: آس مبارک دى.

It is good horse that draws its own cart. (Irish)
ژباړه: هغه آس چې خپله ګاډۍ کشوي ښه آس دى.

 Better a poor horse than no horse at all. (Scottish)
ژباړه: له نه آس نه خوار آس هم ښه دى.

Why shut the barn door after the horse is gone.
د آس له ورکېدو وروسته د استبېلې ور تړل په درد نه خوري. )سکاټش(

پښتو انډول: اختر چې تېرشي نكروزې په دېواله وتپه!

از آسب دو از صاحبش جو.)فارسي(
ژباړه: د آس منډه وي او د خاوند اوربشې.

آسب نجيب را يك تازيانه بس آست. )فارسي(
ژباړه: اصلي آس ته يوه قمچينه پکار وي.

پښتو انډول: عقلمند ته اشاره او کم عقل ته کوتک. 

نهم

پښتو متلونو کې متلي اتلان

ــې کاروي.  ــه خبرو ک ــې پ ــک ي ــې خل ــا وي چ ــه وين ــډه او پخ ــه لن ــې ډک ــه تجرب ــل ل مت
متــل کلــه د نظــر د پــخلي لپــاره وړانــدې کېــږي، کلــه د څــو کلونــو یــوه لویــه تجربــه پــه 
لنــډو کلمــو کــې د اوریدونکــي مخــې تــه ږدي او کلــه هــم د مجربــې لارښــوونې پــه ډول 
ویــل کیــږي. متلونــه داســې پخــې او لــه تجربــې ډکــې لنــډې وينــاوې وي چــې هــم پکــې 
خون��د ش�ـته، ه��م پکــې لارښ��وونه او هــم پک��ې ټولنیــزه تجرـبـه او مشــاهده. پــه هغــو ټولنــو 
ــون ناليــکلي قواعــد  ــز قان ــه يــې د دودي ــه نلــري متلون کــې چــې ليــکلي قوانیــن او نرخون
ــه  ــږي او څــوک تــرې سرغــړاوي ت ــې، لويــې شــخړې هواری ــې لوي ــه مــټ ي وي، چــې پ

هــم زړه نــه ښــه کــوي.
ــه  ــت پ ــتونه د وخ ــوري ارزښ ــور کلت ــې او ن ــه، انګېرن ــم دا متلون ــې ه ــو ک ــو ټولن ــه ځين پ
تېرېــدو سره دينــي بنســټونه او روايتونــه ګرځــي. د يهوديانــو د ســپېځلي کتــاب »تــورات« 
ــري،  ــورې اړه ل ــو پ ــو مصريان ــه پخواني ــږي پ ــل کې ــه تشــکيلوي چــې وي ــوه برخــه متلون ي
ــه دوره  ــۍ پ ــلیمان )ع( د پاچاه ــې د س ــي، چ ــاوې ګڼ ــې وین ــیلي ټولن ــې د اسرائ ــي ی ځین
ــورات د  ــولي. د ت ــه د ســليمان )ع( خبرې ب ــه خپل ــې پ ــي ی ــې شــوې دي او ځین کــې ټول
متلونــو دغــه برخــه پــه عبرانــۍ ژبــه کــې د »مشلې/میشــلې« یعنــې »متلې/متلونــه« پــه نامــه 
یادیــږي. ماتــه خــو داســې بریښــي چــې د پښــتو »متــل« کلمــې ریښــه بــه پــه مســتقیم یــا 

ــورات  ــه خبره دا ده چــې د ت ــه رســیږي. بل ــۍ کلمــې ت ــر مســتقیم ډول همدغــې عبران غی
ــه پښــتو  ــه ل ــورات متلون ــري، خــو د ت ــره همرنګــي هــم ل ــو سره ډی ــه پښــتو متلون ــه ل متلون

تـه واـلـی ـلـري.  نـو سره ورـ لـه متلوـ بـو ـ نـړۍ د ډـیـرو ژـ نـه بلـکـې د ـ نـو سره ـ متلوـ
د ځينــو متلونــو شــاته لويــې کيســې او افســانې پرتــې وي، چــې زياتــره متلونــه د همدغــو 
ــه   ــې ت ــې کيس ــن ټول ــان ذه ــو سره د انس ــه ويل ــل پ ــو مت ــوړ او شيره وي او د ي ــو نچ کيس

ــي. ورګرځ
پــه پښــتنه او ځينــو نــورو  ټولنــو کــې چــې څــوک ډېــر متلونــه کاروي، هغــه ډېــر هوښــيار او 
پــوه کــس ګڼــل کېــږي. پــه جرګــو، مرکــو کــې يــې اهميــت تــر نــورو ډېــر وي، دومــره ډېــر 

لکــه پــه يــوه حقوقــي او قانــوني موضــوع کــې چــې قانونپــوه اهميــت لــري.
لکــه څنګــه چــې متــل د ولسي ادبياتــو يــا فولکلــور يــو ځېــل )ژانــر( دى او د هــرې ټولنــې 
ــو  ــد د بېلابېل ــز ژون ــم د ټولني ــل ه ــو مت ــکاسي وي، ن ــد ع ــې د ژون ــې ټولن ــور د هغ فولکل
ــه  ــل ن ــه مت ــان ل ــه ش ــو پ ــورو ځېلون ــو ن ــور د ځين ــتلاى شي. د فولکل ــور اېس ــو انځ اړخون
د يــوې ټولنــې اقتصــادي حالــت، منطــق، فلســفه، کلتــور، تاريــخ، کــړه وړه  ... ښــه 

روــښانيداى شي.
دساري په ډول:

	1 چېرې چې اوسې، په خوى به د هغو سې.  .
	2 چې نه کار، هلته دې څه کار./ چې نه کار، هلته څه کار..
	3 چې څه کرې هغه به ريبې..
	4 اوسپنه په اوسپنه ماتېږي..
	5 زور په زور ماتېږي..
	6 اوسپنه چې څومره ټکېږي، هغومره پلنېږي. .
	7 بد تربور په بد ځاى کې پکاريږي. او داسې نور .

لــه دې متلونــو ) چېــرې چــې اوســې پــه خــوى بــه دهغــو ســې. چــې نــه کار هلتــه دې څــه 
کار.( څخــه ټولنيــز کــړه وړه، لــه ) چــې څــه کــرې هغــه بــه رېبــې.( څخــه د ټولنــې  فکــري 
ژورتيــا او تجربــه، لــه )اوســپنه پــه اوســپنه ماتېــږي. زور پــه زور ماتېــږي.( څخــه د زور پــه 
مقابــل کــې د زور کارولــو تصديــق، لــه )بــد تربــور پــه بــد ځــاى کــې پکارېــږي.( څخــه 
پــه تړلــې ټولنــه کــې د تربرونــو ترمنځــه خرابــې اړېکــي او پــه بــدو جنګــي حالاتــو کــې 
د خپلــې بقــا لپــاره د دوى اتفــاق روښــانېږي. لــه روســتي متــل څخــه د پخوانيــو انســانانو 
هغــه حالــت هــم روښــانېږي چــې يــوې زورورې کورنــۍ بــه د ضعیفــې کورنــۍ پــر مــال او 
ســيمه خېټــه اچولــه او پــه مقابــل کــې بــه څــو کمــزورې خپلوانــې کورنــۍ سره يــو ځــاى 

ــې  ــه ی ــم او شر څخــه ب ــه ظل ــه ل ــه او  د هغ ــې کول ــه ي ــه ب ــوري مقابل ــدې او د زورور ل کې
نـجـات موـنـده.

ــو کــې ډېــرې داســې اشــارې او پټــې خبرې  ــو ترڅنــګ  متلون ــورو فولکلــوري ځېلون د ن
نغښــتې دي چــې د ټولنــې جګــې او ټيتــې تــرې ښــې څرګنديــداى شي.

ــه  ــه وي او ميری ب ــګ ب ــه )جن ــي. لک ــم راځ ــه ه ــخاصو نومون ــې د اش ــو ک ــي متلون ځين
نــه وي!( يــا لکــه )کــه څــه وايــم، جانــی کــډه کــي.( يــا لکــه )ماموتــه بيــا دې موتــه.( د 
دې متلونــو پــه څېړنــه  د يــوې ټولنــې خلــک خپلــو فولکلــوري اتلانــو تــه رســېږي. مــوږ 
ــې  ــږو چــې ول ــه خبرې ــه حال ــو، د کمبخــت )جــاني( ل ــالى )ميرى( پېژن ــوري جنګي فولکل
لــه کلي کــډه کــوي، د )مامــوت( حــال را مالومېــږي او همدغســې د ټولنــې لــه نــورو تتــو 

ــو پــرده پورتــه کېــږي او ټولنــه لا ښــه پېژنــدل کېــږي. ــو او ټولنيــزو رازون اړخون
دلتــه يــو څــو متلونــه چــې اتلان لــري، راغونــډ شــوي، هيلــه ده چــې پوهــان بــه پــرې څېړنه 
وکــړي چــې دا مــتلي اتلان څــوک ول، چېــرې ول، ولــې يــې پــه اړه متلونــه جــوړ شــوي او 
شــا تــه يــې څــه رازونــه او کيســې پراتــه دي. کــه څــه هــم پــه دې برخــه کــې بــه څــه کار 

ـشـوي وي ـخـو ډېرحـسـاب ـپـرې نشي کـيـداى.
ــه  ــو، کړنو...پ ــه ســمې پېژندن��ې سره ب��ه م��وږ وک��ړاى  ش��و، چـ�ې د ځانګړن د دې اتلان��و ل
بنسـ�ټ  ه��ر مــتلي آت��ل او ـيـا د کــوم بــل فولکلــوري ځېــل آتــل تــه مانــاوې وټاکــو او بيــا 

ـتـرې ـپـه معـيـاري ژـبـه ـکـې ګـټـه واخـلـو.
د س��اري پ�ـه ډول پ��ه لان��دې څ��و متلونــو کـ�ې )ميرى( د جنــګ او زور نښــه ګڼــل شــوې 
نـ�و موـنـږ ک��ولاى ش��و چــې )ميرى( د جنــګ او بــې ځایــه قــدرت نښــه وګڼــو او ژبــه کــې 
ي��ې د سرټمـبـه زورور او جنګي��الي پ��ه مان��ا وکاروو. لکــه کلـ�ه چ��ې مون��ږ د يــو زبرځــواک د 
ظلمونــو خبره کــوو نــو ويلاى شــو چــې )ميری بيــا پــه پــړو نــه ټينګېــږي.( او داســې نــور...

متلي آتلان په درو برخو کې راوړل شوي دي:
لومړى، ناپېژندلي متلي آتلان.

دويم، تاريخي او مشهور متلي آتلان.
درېيم، متلي ټبرونه او سيمې.

لومړى: ناپېژندلي متلي اتلان
ميرى:

ميری به ژوندی وي او رمې بی68 لېوان خوري.
جنګ سوړ شو، ميرى تود شو.

68  بى : به يې

امير يې ورکوي شيخ ميری يې نه ورکوي.
جنګ به وي او ميری به نه وي.

آس پردى سور پرې ميرى.69
ــوم وي خــو دا هــم کيــداى شي چــې عبداللــه  عبدالـلـه: ـښـايي چـ�ې عبداللـ�ه د يــو چــا ن

ه مان��ا کارول ـشـوى وي. ــۍ ژب��ې )د الل��ه بن��ده( پـ� دعرب
توره دې لالاوهي، مړۍ دې عبدالله وهي.

منډې به لالا وهي، مړۍ به عبدالله وهي.
که رښتيا نه وايم الله مې نيسې، که يې وايم عبدالله مې نيسي.

جانى:
که څه وايم، جانی کډه کي.

زرغون او نادرى:
لــه لانــدې متلونــو داســې ښــکاري چــې زرغــون ګټيــالى و  او نــادرى چلــولي چــې تــل 

يــې د زرغــون ګټــه خوړلــه.
ګټه د زرغون او مزې د نادري.

چرګه د زرغون ده، هګۍ نادري کره اچوي.

زرغون شاه:
داســې ښــکاري چــې )زرغــون( او )زرغــون شــاه ( بــه بــېلا بېلــې څېــرې وي. ويــل کېــږې 
ــر  ــد ظاه ــې د محم ــي افسر و، چ ــن پوځ ــو ت ــينوارو ي ــار د ش ــاه د ننګره ــون ش ــې زرغ چ
شــاه پــه واکپېــر کــې يــې دنــده درلــوده. ښــايي چــې دا بــه هــم  دغــه زرغــون شــاه وي.)؟(

نن ده/دی که سبا ده/دی دا ملک د زرغون شاه ده/دی.

شېرداد:
 ښايي چې شېر داد  اتڼچي وي، چې په يوه ګېډه ښوروا به يې اتڼونه کول.

اتڼ وهه  شېرداده، نن بيا د چرګ ښوروا ده.

قمبر يا عجمر:
عجمر يا قمبر د بې پلانه او ناوړه مشر په مانا کارېداى شي. 

چې مشر يې عجمر وي، اختريې مازديګر وي.

69 دا متل په بله بڼه )آس پردى سور پرې کمالی.( هم شته دی.

چې مشر يې قمبر وي، اختر يې مازديګر وي.

ماموت:
ماموته بيا دې موته.

الله داد او مولا داد:
واده، د الله داد، پکې غورځي مولا داد.

ملاشاه ګل:
هر سور ږيری ملا شاه ګل ندی.

چې ږيره يې سره وي، هغه به شاه ګل وي.

شيخ فريد:
شيخ فريده، پټه خوله دې بهتري ده.

ملا عمر او ملا عثمان: 
الحمد هغه الحمدو ده خو خوله د ملاعمر نه ده.

تقرير هر څوک کولاى شي خو خوله د ملاعثمان غواړي.

غلام فاروق:
کنز به هر څه وايي،که ملا فاروق يې ومني.

دويم ، تاريخي او مشهور متلي اتلان:

پير بابا:
چې خدای يې نکړي، نوپير بابا يې څه کړي؟

بهلول: 
يو يې بهلول، يو يې کچکول.

منصور:
منصور، رښتيا ويل سر يې په دارشو.

ليلا مجنون:
ليلی ته د مجنون په سترګه ګوره.
که ليلا توره وه مينه يې سپينه وه.

دورخانۍ:
چې مور يې دورخانۍ وي، لور به يې ښاپېرۍ وي.

ناصرخان:
نــه بــه نــاصر خــان او نــه بــه يــې تــل سره اوښــان وي. نــورې بڼــې يــې: نــه بــه ناصرخــان وي 
تــل - نــه بــی سره اوښــان وي تــل./ نــه بــه تــل نــاصر خــان وي او نــه بــی تــل سره اوښــان 

وي.

عزرايل:
په پردي زوی د عزرايل څه؟

درېيم، متلي ټبرونه او کسبګر:

پچيرى:
خولۍ ام70د پچيري ورکه ده، او پټ ام پچيری ګرځي.

ــړ کــې د يــو ځــای نــوم دی. ويــل کېــږي چــې پــه دې بانــدې پلي  کنــډۍ: کنــډۍ کون
کاروانونــه تېرېــدل. دلتــه هيــڅ ابــادي نــه وه. ډېــره يخــه ســيلۍ بــه پکــې لګېــده، کلــه چــې 
ــو  ــه همدغســې ي ــې. پ ــې ژامــې ړچېدل ــه ي ــۍ ب ــه يخن ــو ل ــه ن ــه کول ــه مســافرو پکــې دم ب
ح��ال ک��ې دا متــل د يــو مســافر لخــوا چــې شــپه يــې پــه دغــه ســاړه جومــات کــې تېــره 
کــړې وه، ويــل شــوی دی. د کنــډۍ پــه نامــه پــه کونــړ کــې بــيلا بېــل کلي شــته دي او دا 
ويــی د )کنــدي( بلګړ)الومورفيــم( دی. د کونــړ ولايــت د څوکــۍ ولســوالۍ يــو ملګــري 
ــورګل  ــړ د ن ــډۍ، د کون ــتلي کن ــې م ــه خول او تکــړه ليکــوال ښــاغلي امروزخــان ســاپی ل

ولـسـوالۍ اړوـنـد ـيـو کـلـی دی.
کنډۍ زه به درنه لاړ شم، خو ته به له يخنۍ مړه شې.

جولاګان او ډمان:
واده، د جولاګانو، لنګي وشلول ډمانو.

ــې  ــډو ک ــه کلیو-بان ــړي ډول پ ــه ځانګ ــې، پ ــه ک ــتنه ټولن ــوا پښ ــه پخ ــت: بدبختان )یادښ
کســبګره طبقــه یــا تخنیکــي خلــک: کــولال، جــولا، پیکــوټ، موچــي، ژرندګــړی، خســبه، 
هنــدو، خټګــر، ډم، موســلی، پــاده وان/ګــوروان، باغــوان ) هغــه څــوک چــې پــه کلیــو کــې 
بــه یــې پــه خــرو او خچــرو ســودا خرڅولــه(،.. لــه یــو ډول دودیــز پېغــور سره مخامــخ ول 
او کمــزوري ګڼــل کیــدل. زمــوږ د ټولنــې دې جبر د پرمختــګ لپــاره دغــه مهمــه طبقــه د 

70  ام: هم 

حمایــت پــر ځــای د کــمترۍ پــر احســاس اختــه کــړې وه  او همــدا لامــل و چــې پــه خپلــو 
کارونــو او مهارتونــو کــې یــې هیــڅ ډول نوښــتونه ونکــړای شــول، بنســټونه یــې رامنځتــه 
نــه کــړای شــو او بالاخــره د نــورو ولســونو د پرمختللیــو مهارتونــو او تخنیکونــو خــوراک 

شــول.(

هندو:
هندو چې وزګارشي، نوخپله ږيره تلي.

هندو چې وزګار شي نو خپلې خوټې تلي. 
پــه دې برخــه کــې ډېــره څېړنــه پــکار ده،  هــان تــر دې چــې پښــتوکې د داســې فولکلــوري 
آتلانــو لپــاره ځانګــړى پوهنغونــډ او ســيند رامنځتــه کــول اړيــن دي. لــه دې سره بــه مــو 
ــه  ــې ل ــې ټولن ــدلي او د خپل ــه ډول پېژن ــه ښ ــوري اتلان folk characters پ ــل فولکل خپ

تومنــې بــه مــو د ژبــې او کلتــور پــه بډاينــه کــې ګټــه پورتــه کــړې وي.

Glossory وييپانګه

انګرېزيماناپښتو

Phoneد وینا یا غږیدو ځانګړی غږ، اوا، فوناواز

د اوازپوهه او  غږونــه  ژبــې  د  اوازپوهــه  هــم  یــا 
ــوتي  ــدل او ص ــي جوړی ــو فزیولوېژیک غږون

څــيړي. ځانګړــنې 

Phonetics

غږونــو اوړون  دوو  د  کــې  ويــي  يــو  پــه  قلــب، 
وړانــدې - وروســته والــی transposition تــه 
وايــي لکــه پــه )پښــه – ښــپه، روځ -ورځ....( 
ــو  ــو ژبنی ــې د بیلابیل ــه ک ــه ژب ــې. اوړون پ ک
ــۍ  ــانۍ، ژبن ــزې اس ــاده والي، غږی ــو: س دلایل

یـږي. تـه کـ لـه رامنځـ نـورو امـ قـا او ـ ارتـ

Metatheses

ــو آرپوهه  ــې د کلم ــه چ ــه پوهن ــناسي، هغ ــه ش ريښ
ريښــې او پرمختيــا development ښــيي.

Etymology

ــه وي، بلګړ ــه بڼ ــم بل ــورف د ګړ/مورفی بلګړ/الوم
د  او  »ځــی«  چــې  بلګــړ  »ځــای«  د  لکــه 
دی.  »خرمېــړی«  چــې  بلګــړ  »مرخېــړي« 
بلګړونــه پــه ټولیــز ډول د ژبپوهنــې  پــه ګــړ-
یـږي. سـتل کـ کـې لوـ نـه ـ نـه او ګړپوهـ غږپوهـ

Allomorph

 lexis, vocabularyلغات، وييپانګه، ويکبلري پانګه 

-root for root transترجمه قرضي، ګرته برداریپور ژباړه
lation,
word for word 
translation, calque, 
loan translation

Borrowingد کلمو پورول، په مستعار ډول اخېستل پورونه 

Loanwordمستعاره کلمه، واژه قرضیپورويی

compound (word)ترکيب، مرکبه کلمهتړنګ

Graphemeحرف، ګرافيمتوری

خور ژبه 
)خويندې ژبې(

هغــه ژبــه چــې لــه يــوې وړاندينــۍ ژبــې 
زېږېدلــې وي لکــه زړه پښــتو او زړې پــاميري 

بـې ژـ

sister language

Phonemeفونيمغږ

Phonemicفونيميغږيز

phonemic changeفونيمي بدلونغږيز بدلون

phonemic contrastفونيمي فرقغږيز توپير

		عبارت، ترکيبغونډ
Phrase

verbal rootفعلي ريښه کړسټه

Morphemeمورفِِيم، واژګړ

Morphophoneticsمورفو- فونيټکسګړ-اوازپوهه

ګــړ- غږپوهــه )مورفــو فونولــوژي( د ژبپوهنې ګړ-غږپوهه
هغــه څانګــه ده چــې ګړپوهیــزه او غږپوهیــزه 
راکړه-ورکــړه یــا اوازپوهیــزه پروســې څېــړي. 
ــه  کـې  هغ ــه ګړون��و ـ ــوی تمرک��ز پ د دوی ل
غږیــزو بدلونونــو تــه وي چــې لــه ګړونــو 
څخــه د وييــو پــه جوړیــدو کــې پېښــیږي.71

Morphophonol-
ogy

-Morphophonoد  ګړ-پوهیزې ښکارندې اړوندګړ-غږپوهیز
logical

Idiomايډيم، محاورهګړنه

ــه لمسۍ ژبه  ــې ن ــه لورژب ــې ل ــوې ژب ــه چــې دي ــه ژب هغ
راوتلــې وي، لکــه انګرېــزي چــې لــه مخنــۍ 
ــه  ــا پــه خپــل وارل جرمنــۍ راوتلــې او هغــه بي
دې  پــه  چــې  راوتلــې  هنديــورو  مخنــۍ 
حســاب انګرېــزي د مخنــۍ هنديــورو لمســۍ 

ېـږي.  کـ

grand daughter 
language

)لوڼــې  ژبــه  لــور 
) بــې ژ

ــه يــوې بلــې پخوانــۍ ژبــې  ــه چــې ل هغــه ژب
راوتلــې وي، لکــه انګرېــزي او جرمنــي، چــې 

د مخـنـۍ جرمـنـۍ ژـبـې لوـڼـې دي.

daughter language

71 https://dbpedia.org/page/Morphophonology

Bookکتاب ليکی 

هنديــورو  مخنــۍ 
)ژبــه(

د هنــد يــورو ژبــې مــور چــې پــه پوهنیــز 
شــوېده. رغــول  ډول  مصنوعــي 

Proto-Indo- Euro-
pean

هغــه ژبــه چــې بلــې ژبــې تــه يــې ويــی مرستندويه ژبه 
وي ورکــړی 

donor langauge 

Middle Pashtoپښتو ميانه، منځنۍ پښتو

Summaryخلاصه ، لنډيزنچوړ

ruling periodد واکمنۍ دوره، د پاچاهۍ دورهواکپېر

 judgmentقضاوتورمند

Wordکلمه، لفظ، ويی

Indo-Europeanهندو-اروپاييهنديورو )ژبه(

Cognateهم آری، هغه ويی چې يوه ريښه لرييوآری

